
Ўзбекистон ва Хитойнинг кўп қиррали ҳамкорлигини 
янада кенгайтириш, шу жумладан, Ўзбекистон ҳудудла-
ри ва ШУАР ўртасидаги амалий алоқаларни ривожлан-
тиришнинг устувор йўналишлари кўриб чиқилди.

Ўзбекистон — Хитой дўстлик ва барча шароитда 
стратегик шериклик муносабатларидаги бугунги юксак 
даража катта мамнуният билан қайд этилди.

Ўзбекистоннинг Шинжон-Уйғур автоном райони 
билан товар айирбошлаши ошмоқда — бугунги кунда 
мамлакатларимиз ўзаро савдосининг қарийб 10 фоизи 
шу ҳудудга тўғри келади.

ШУАРнинг етакчи компаниялари билан ҳамкорлик-
даги инвестиция лойиҳалари портфели 3,5 миллиард 
долларни ташкил этиб, бугунги кунда “яшил” энергети-
ка ва электротехника, қурилиш тармоғи ва янги турдаги 
қурилиш материалларини ишлаб чиқариш, металлур-
гия, инфратузилмани модернизация қилиш ва бошқа 
йўналишларни қамраб олади.

Маданий алмашинувлар дастури фаол амалга оши-
рилмоқда.

Давлатимиз раҳбари ШУАР билан ўзаро манфаатли 
ҳамкорликни янада ривожлантириш ва қўшма лойи-
ҳаларни жадаллаштириш муҳимлигини таъкидлади. 
Инновацион технологиялар, қишлоқ ва сув хўжалиги, 
транспорт ва логистика, банк-молия соҳаси, таълим, 
анъанавий тиббиёт каби бир қатор устувор йўналишлар 
кўрсатиб ўтилди.

Ўзбекистон ҳар йили Урумчи шаҳрида ўтказиб кели-
наётган “Экспо Хитой — Евроосиё” бош кўргазмасида 
фаол иштирок этиши қайд этилди.

Учрашувда гуманитар ва туризм алоқаларини ри-
вожлантириш масалалари ҳам атрофлича муҳокама қи-
линди.

“Ўзбекистон — Қирғизистон — Хитой” темир йўли-
ни қуриш лойиҳасини илгари суришга алоҳида эътибор 
қаратилди.

ЎзА

²УДУДЛАРАРО ²АМКОРЛИКНИ РИВОЖЛАНТИРИШ УЧУН 
КЕНГ ИМКОНИЯТЛАР БОРЛИГИ ¯АЙД ЭТИЛДИ

ТАЪЛИМ СИФАТИНИ 
ОШИРИШ БªЙИЧА РЕЖАЛАР 

ТА¯ДИМОТ ¯ИЛИНДИ

А²ОЛИНИ РªЙХАТГА 
ОЛИШ ШУНЧАКИ 

СТАТИСТИКА ЭМАС

Ўзбекистон Республикаси Президенти Шавкат Мирзиёев 28 март куни Хитой Халқ Республикасининг  
Шинжон-Уйғур автоном райони Халқ ҳукумати раиси Эркин Тунияз бошчилигидаги делегациясини қабул қилди.

Шаҳар ва қишлоқларимиз қиёфаси кун 
сайин ўзгариб бормоқда. Нафақат яқин 
икки-уч йилда мамлакатимизга келмаган 
хорижлик дўстларимиз, ҳатто ўзимиз ҳам 
юртимиздаги ўзгаришлар, туб ислоҳотлар 
туфайли тобора тараққий этаётган иқтисо-
диётимиздаги янгиликлар моҳиятини анг-
лашга улгурмаяпмиз. Давлатимиз раҳбари 
таъкидлаганидек, барча соҳага рақамлаш-
тириш, “яшил” ва инновацион техноло-
гиялар жадал кириб келмоқда, янги-янги 
замонавий саноат ва энергетика мажмуа-
лари, автомобиль ва темир йўллар, техно-
парк ва IT-парклар, “ақлли” ва электрон 
бошқарув тизимлари барпо этилмоқда.

Биз олдимизга улкан мақсадлар қўй-
дик. Улардан кўзлаган орзу-ниятларимиз 
инсон қадрини улуғлаш, унинг яшаши, 
турмуши, меҳнат қилиши, замонавий таъ-
лим турларидан баҳраманд бўлиши учун 
муносиб шарт-шароит яратишдан иборат.

Умумхалқ муҳокамаси натижасида 
қабул қилинган “Ўзбекистон — 2030” 
стратегияси бизни буюк марралар сари 
сафарбар этмоқда. Ушбу стратегияга му-
вофиқ, 2030 йилгача ялпи ички маҳсулот 
ҳажмини 2 баробар ошириб, 160 миллиард 
долларга, аҳоли жон бошига даромад миқ-
дорини эса ўртача 4 минг долларга етка-
зишни режа қилганмиз.

Шубҳасиз, бу жуда мураккаб, ҳар би-
римиздан улкан билим, салоҳият, фидо-
корона меҳнат қилишни, халқимиздан 
миллий бирлик, уюшқоқлик, ҳар жабҳада 
жасорат ва кучли ирода кўрсатишни талаб 
этадиган вазифалардир. Бироқ мутафак-
кир алломаларимизнинг илмий-маънавий 
меросидан руҳланиб, давлатимиз раҳбари 
томонидан белгиланган ва илмий асослан-

Шукуҳ 

ТАЯНЧ НУ¯ТА
Президентимизнинг Наманганга бу 
сафарги ташрифи нафақат вилоятимиз, 
балки бутун юртимиз тарихида ўчмас 
из қолдирди. Негаки ташриф доирасида 
ифторлик дастурхони ёзилди. Ҳозир 
жуда оддий қилиб айтяпмиз. Аслида, бу 
ниҳоятда катта воқеа бўлди. Давлатимиз 
раҳбари билан бир пайтда мамлакатимиз 
бўйлаб нуронийлар, жамоатчилик 
вакиллари эзгулик улашилган битта 
дастурхон атрофида жамландик. 
Халқимизга хос самимий мулоқот 
қилдик. Шу маънода, маърифий тадбир 
халқимиз ва давлатимизнинг бирдамлик 
рамзи бўлди. 

Халқимиз табиатан эътиқодида собит, элпарвар, 
ватансевар. Бу эзгулик, поклик рамзи бўлган Рамазон 
ойида яққол кўзга ташланади. Улуғ айём кунларида 
саховат қилиш, кекса, касалманд кишилар ҳолидан 
хабар олиш кўпаяди. Бир-биримизга меҳр-оқибати-
миз янада ортади. Бугунги тезкор замонда халқлар-
нинг шу каби асл ва азалий қадриятларини сақлаб 
қолиш жуда муҳим. Бунинг учун, аввало, ёшлар тар-
биясига эътибор қаратиш зарур. Ёшлар — юртнинг 
катта кучи, энг бебаҳо бойлиги, ўзгаришларни тез қа-
бул қиладиган қатлам. Демак, уларнинг таълим-тар-
биясига қаратилган эътиборни бир лаҳза сусайтириб 
бўлмайди.

“Ўзбекистон — 2030” стратегия-
сида таълим тизими ислоҳотлари энг 
биринчи вазифа этиб белгиланган. 
Шунга мувофиқ, бу соҳа ҳам умумий, 
ҳам ихтисослаштирилган тарзда ри-
вожлантирилмоқда. Жумладан, юрти-
мизда 14 та Президент мактаби, 9 та 
ижод мактаби ва 182 та ихтисослаш-
тирилган мактаб фаолият юритмоқда.

Ўтган йиллардаги тажриба ва ҳаёт 
талабидан келиб чиқиб, улардаги йў-
налишларни такомиллаштириш на-
зарда тутилмоқда. 

Хусусан, Мирзо Улуғбек номи-
даги ихтисослаштирилган мактабда 
Мюнхен техника университети билан 
ҳамкорликда, тажриба тариқасида, 
муҳандислик дастурларини жорий 
қилиш таклиф этилмоқда. Бу дастур 
“Янги Ўзбекистон” университети 
дастури билан интеграция қилинади.

Юқори малакали педагоглар имко-
ниятларидан кенг фойдаланиш мақса-
дида Президент таълим муассасала-
ри агентлиги ҳузурида жамоатчилик 
асосида “Фан кенгашлари” тузилади. 
Бу кенгашлар таълим дастурларини 
ишлаб чиқиш, баҳолаш тизимини 
такомиллаштириш, ўқитувчиларнинг 
касбий маҳоратини оширишга жалб 
қилинади.

Келгуси ўқув йилидан 14 та 
мактабда фанларни инглиз тилида 
ўқитишни йўлга қўйиш, 2025-2026 
йилларда 8 та янги ихтисослашган 
мактаб қуриш режалари ҳам айтиб 
ўтилди.

Ижод мактаблари бўйича ҳам так-
лифлар бор. Жумладан, уларда та-
ниқли адиблар ва жамоат арбоблари 
иштирокида маҳорат дарслари таш-
кил этилади. Ўқувчиларнинг ижодий 
ишларини Ёзувчилар уюшмаси ҳи-
собидан нашр этиш йўлга қўйилади. 
Турли кўрик-танловлар ўтказиш ор-
қали иқтидорли ёшлар қўллаб-қув-
ватланади.

Таълим сифатини оширишда фан 
олимпиадалари муҳим. Сўнгги йил-
ларда ғолибларни муносиб рағбат-
лантириш тизими жорий этилгани на-
тижасида билимга интилиш кучайди. 
Талабгор ўқувчилар, “катта бешлик” 
фан олимпиадаларида қўлга кири-
тилган медаллар аввалгига нисбатан 
икки баравар кўпайди. Мамлакати-
мизда Ал-Фарғоний, Беруний, Мен-
делеев номидаги халқаро олимпиада-
лар ўтказилди.

Бу ишларни янги босқичга кўта-
риш мақсадида Ўқувчиларни фан 
олимпиадаларига тайёрлаш марка-
зи ташкил этиш таклиф қилинмоқ-
да. Унга етук олимлар ва хорижий 
мутахассислар жалб этилади, ўқув-
чиларнинг ҳар бири ривожланиш 
дастури орқали мақсадли тайёрла-
нади.

Иштирокчиларнинг халқаро олим-
пиадалардаги якуний натижаларидан 
келиб чиқиб, терма жамоа етакчиси-
ни рағбатлантириш тизими йўлга қў-
йилади. Барча фан олимпиадаларини 
акс эттирадиган ягона олимпиадалар 
тақвими ва тайёргарлик тизими яра-
тилади. Асосий машғулотлар билан 
бирга психологик тренинглар, бошқа 
жамоалар билан қўшма йиғинлар ўт-
казилади.

Тақдимотда ўқувчилар билимини 
баҳолашнинг шаффоф ва холис ти-
зимини жорий қилиш масаласи ҳам 
кўриб чиқилди.

Ҳозирда билимнинг баҳоси турли 
мактабларда турлича. Имтиҳон вара-
қаларидаги саволлар даражаси ҳам 
ҳар хил. Халқаро тестология талабла-
рига кўра, ҳамма вариантлардаги са-
волларнинг қийинлик даражаси тенг 
бўлиши керак.

Шу боис, давлат якуний аттес-
тациясида, яъни мактабни битириш 
имтиҳонларида ўқувчиларнинг би-
лимини ягона назорат материаллари 
асосида баҳолаш таклиф этилмоқ-
да. Имтиҳон топшириқлари ёзма 
ва амалий шаклга ўтказилади, жа-
вобларни махсус платформа орқали 
текшириш амалиёти йўлга қўйила-
ди, саволлар доимий равишда янги-
ланиб борилади.

Яна бир муҳим янгилик — мак-
табни битириш имтиҳонларида олий 
таълим муассасасига кириш синов-
ларига мос фанни танлаш имконияти 
яратилади.

Давлатимиз раҳбари умумий ўрта 
таълим тизимини янги босқичга олиб 
чиқиш, унинг олий таълим билан му-
таносиблигини мустаҳкамлаш бўйи-
ча кўрсатмалар берди.

Тақдимотда таълим ва бошқа со-
ҳаларда маданиятни кенг ёйиш маса-
лаларига ҳам эътибор қаратилди. Ёш 
авлодда санъатга меҳрни мактаб ва 
олийгоҳдан бошлаб шакллантириш 
зарурлиги таъкидланди.

Шу мақсадда ижод мактаблари-
да “Тасвирий санъат ва чизмачилик” 
фани ўрнига “Санъат” фани киритиш 
таклиф этилмоқда. Бунда фақат расм 
чизиш эмас, балки рангтасвир, ҳунар-
мандчилик, кинематография, ҳайкал-
тарошлик ва дизайнга оид кўникма-
лар ўргатилади.

Олий ўқув юртларида бу бўйича 
маслаҳатчи тизимини Маданият ва-
зирлиги билан боғлаб, мақом, бахши-
чилик, театр меросларини ёшларга 
етказиш вазифаси қўйилди.

Шунингдек, йирик корхоналар ва 
кластерлар қошида ансамбллар тузи-
либ, маҳаллаларда концертлар, мак-
табларда маданият кунлари ташкил 
этилиши белгиланди.

ЎзА

Президент Шавкат Мирзиёев мактаб таълимини 
ривожлантириш ва сифатини оширишга оид 

режалар тақдимоти билан танишди.

Статистик маълумотларга кўра, мустақиллик  
арафасида — 1991 йилда мамлакатимиз аҳолиси 20 миллион 
кишини ташкил этган. Бугун Ўзбекистон — халқи 37 
миллион кишидан иборат, тобора ривожланиб бораётган, ўз 
олдига суверен, демократик, ҳуқуқий, ижтимоий, дунёвий 
давлат барпо этишни мақсад қилиб қўйган, дунёнинг 
деярли барча мамлакати эътироф этаётган, нуфузи кундан 
кунга ортиб бораётган озод ва ҳур давлат.

ган стратегик режаларга суянган халқимиз 
кўзланган марраларга, албатта, эришади. 
Бунга ҳеч кимда шубҳа йўқ.

Айни пайтда яна битта муҳим, тарихда 
исботланган ҳақиқат бор: кимки ўзининг 
бугунги ҳолатидан қониқиш ҳосил қилиб, 
эришган ютуқларига маҳлиё бўлиб, ёлғон 
мақтовларга учиб яшаса, ундайларнинг 
келажагини тасаввур этиш қийин эмас. 
Бунинг сабаблари кўп.

Бугун давр буткул бошқача: сиёсат-
лар, миллий манфаатлар, қарашлар кат-
та тезликда, одатий тарздаги эволюцион 
ҳолатда эмас, аксинча, шиддат билан, 

инқилобий тусда ўзгариб бормоқда. 
Жаҳоний бешафқат жараёнлар, сиёсий-
мафкуравий курашлар, аёвсиз зиддият-
лар, давлатлараро, минтақалараро, ци-
вилизациялараро келишмовчиликлар 
бу ёруғ оламни жар ёқасига келтириб 
қўйди. Тинчлик деган муқаддас қадрият 
мўрт бўлиб қолди. Энг ёмони, ана шун-
дай вазиятда энди ҳеч ким дунёда содир 
бўлаётган воқеа-ҳодисалардан четда ту-
ролмайди. Барчанинг тақдири ўзаро боғ-
лиқ. Бу — биринчидан.

“ЯШИЛ” 
ЭНЕРГЕТИКА
тараққиёт йўли 

машъали 
Аҳолини рўйхатга олиш — умумдавлат миқёсидаги 
кенг кўламли тадбир, аҳоли тўғрисидаги ишончли 
ахборот манбаи. Бунинг натижасида аҳоли сони, яшаш 
шароити, маълумоти, таълим даражаси, бандлиги, 
ёши, жинси, миллий таркиби, ҳудудларда жойлашуви 
ва бошқа ижтимоий-демографик масалалар тўғрисида 
тўлиқ маълумотлар йиғилади.

ТА²ЛИЛ ВА ТА¯¯ОС

ДАХЛДОРЛИК ²ИССИ

Жорий ҳисоб-китобларга кўра, 
2024 йил 1 январь ҳолатига  мамла-
катимиз аҳолиси сони 36 миллион 
799 минг 728 кишига етди. Мамла-
кат тараққиёти йўлидаги ислоҳот-
лар инсон қадрини улуғлаш, аҳоли 
даромадларини ошириш ва уларга 
муносиб турмуш шароитларини яра-
тишга қаратилган. Лекин халқаро 

тажрибадан маълумки, жорий ҳисоб-
китоблар аҳолининг турмуш тарзи, 
иқтисодий аҳволи, бандлиги, уй-
жойи, даромад манбалари ва бошқа 
ижтимоий йўналишлар ҳақида аниқ 
хулоса ҳамда таҳлиллар қилишга 
етарлича имконият бермайди.2

Соҳадаги ислоҳотлар мамлакатимиз аҳолиси ва иқтисодиёт 
тармоқларининг электр энергиясига эҳтиёжини таъминлаш билан бирга 

минтақа энергетик барқарорлигига ҳам хизмат қилади.2 СИЁСАТ

Бошланиши 1-бетда

Юртдошларимиз ҳамон мазкур савобли тадбир шукуҳи 
билан юрибди. Ҳеч шубҳасиз, у инсон қадрини улуғлашга, 
ёш авлодни ватанпарварлик, инсонийлик каби олижаноб 
руҳда тарбиялашга хизмат қилади. Чунки халқимиз 
азалдан муҳим масалаларни ана шундай давраларда, очиқ 
юз, самимий мулоқот билан ҳал этган. 

Юртимизда амалга оширилаётган бунёд-
корликлар аҳолининг яхши шароитда яша-
ши, қулай жойларда ҳаракатланишига замин 
яратмоқда. Бундан бир неча йил аввал ав-
тобус бекатлари фақат марказий кўчаларда, 
пиёдалар йўлаги ҳам катта кўчалар бўйида 
бўларди. Бугун эса юртимизнинг чекка-чекка 
маҳаллаларидаги кўчаларгача пиёдалар йўла-
ги қуриляпти, аҳолига қулайликлар яратил-
япти. Бекатлар ҳам аввалгидек тадбиркорлар 
томонидан ўзлаштирилиб, эшикларига қулф 
урилмаган. Ҳар бир бекат энг сўнгги техно-
логиялар билан жиҳозланган. Аҳолига мана 
шундай қулайликлар яратилаётгани таҳсинга 
лойиқ, бироқ одамларни ўйлаб амалга оши-
рилаётган ишлар баъзан уларнинг зиёнига 
хизмат қилаётганига нима дейсиз?..

Гап шундаки, шаҳримиз пиёдаларга мос-
лаштирилмаган. Асосий эътибор ҳамон авто-
мобиллар бўлиб қолмоқда. Буни эса кўчага 
чиқиб, бир оз сайр қилишингиз билан сези-
шингиз мумкин.

Пиёдалар учун мўлжалланган йўлак-
лар баъзи жойларда аҳоли ҳаракатланиши 
учун қулай бўлса, айрим жойларда икки-
та одам ёнма-ён турса, сиқилиб қоладиган 
қилиб ётқизилган. Велосипедда ҳаракат-
ланадиганларни ҳали ҳисобга қўшмадик. 
Улар одамлар устидан учиб ўтадими? Йўқ, 
албатта, улар ҳам ўзларига ажратилган йў-
лакларда бемалол ҳаракатлангиси келади. 
Ана шундай йўлаклар бугун аҳолига бир 

Давлатимиз раҳбари қатнашган ифтор-
лик дастурхони атрофида олдимизда тур-
ган шу каби долзарб масалалар хусусида 
самимий суҳбат бўлди. 

Маърифий тадбирдан чиққач, ташриф 
доирасидаги барча учрашувларда Прези-
дентимиз кун тартибига қўйган масалалар 
ҳақида мулоҳаза қилдим. Ўйлаб кўрсам, 
уларнинг ҳаммаси битта нуқтада бирлашар 
экан. Бу ҳам бўлса, халқ фаровонлиги, юрт 
тинчлиги, ўзлиги ва ватани билан фахрла-
надиган ёш авлодни тарбиялаш. Мазкур 
йўналишда бир неча йил аввал бошланган 
ислоҳотлар бугун янги босқичга кўтарил-
ди. Бунга ўтган йил охири ва 2024 йил бо-
шида давлатимиз раҳбари ўтказган учта 
йиғилишда пойдевор қўйилган эди. 

Ўтказилган йиғилишлар кетма-кет-
лиги, уларда кўтарилган мавзулар исло-
ҳотлар пухта режа асосида бораётганини 
кўрсатади. Жумладан, дастлаб 2023 йил 
26 сентябрь куни Президентимиз раисли-
гида маҳаллабай ишлаш тизимини янада 
кучайтириш чора-тадбирлари муҳокама 
қилинди. Унда маҳалладаги камчиликлар 
таҳлил этилиб, тизимни такомиллашти-
риш ва самарадорлигини ошириш маса-
лалари кўриб чиқилди. Бугун бу борадаги 
ишлар аллақачон бошланиб кетди. Жой-
ларда “маҳалла еттилиги” халқ орасида 

Шу нуқтаи назардан, бу, айниқса, инсон 
қадрини улуғлаш, фаровонлигини таъмин-
лаш йўлида иқтисодиёт ҳажмини 2 баробар 
ошириш ва даромади ўртачадан юқори бўл-
ган давлатлар қаторига кириш, аҳоли жон 
бошига даромадларни 4 минг долларга ет-
казишдек катта мақсадларни кўзлаб йўлга 
чиққан янги Ўзбекистон учун ғоят муҳим-
дир.

Янги Ўзбекистонни барпо этиш, Учин-
чи Ренессанс пойдеворини яратиш бора-
сида эса тизимли ва комплекс чоралар кў-
рилаётгани таҳсинга сазовор. Келинг, шу 
ерда фикримизни мулоҳазамиз бошланган 
энергетика барқарорлиги мавзусида давом 
эттирсак. Агар эътибор берган бўлсангиз, 
Президентимизнинг вилоятларга ташрифи 
чоғида муҳим ижтимоий-иқтисодий лойи-
ҳалар қаторида деярли ҳар сафар энергети-
ка мавзуси муқим жой олмоқда. Жумладан, 
сўнгги икки манзил — Сирдарё ва Наман-
ган вилоятларига ташрифда ҳам бу масала 
кун тартибига чиқди. 

Хўш, нега? Кейинги йилларда юртимиз-
да энергетика соҳасида, хусусан, қайта тик-
ланувчи энергия манбаларини жорий этиш, 
самарадорликни ошириш орқали энерге-
тика барқарорлигини таъминлаш борасида 
салмоқли ишлар бажарилди. Буни Бухоро, 
Жиззах, Қашқадарё, Навоий, Самарқанд ва 
Сурхондарёда кейинги йилларда 1,6 гига-
ваттли 9 та қуёш ва шамол электр станцияси 
тармоққа улангани, Андижон, Самарқанд, 

Муносабат

ТАЯНЧ НУ¯ТА
Икромхон НАЖМИДДИНОВ,
“Нуроний” жамғармаси Наманган вилояти бўлими раиси

юриб, аҳолининг ижтимоий-иқтисодий 
ҳолатини ўрганиб, мавжуд масалаларга 
ечим беряпти. Айниқса, томорқачилик бо-
расида ижобий ўзгаришлар қилинмоқда. 
Наманганга ташриф доирасида ҳам бўш 
турган томорқалардан унумли фойдала-
ниш масаласи кўтарилди, масъулларга те-
гишли топшириқлар берилди. 

Аҳолининг иқтисодий масалалари ечим 
топса, муаммолар камаяди. Одамлар бо-
лалари ўқишига кўпроқ эътибор бериб, 
улар таълим-тарбиясига жиддий қарашга 
вақт ҳам, ҳафсала ҳам топади. Томорқадан 
унумли фойдаланиб, иқтисодий ўсишга 
эришиш мумкин. Бундай комплекс масала-
ларни маҳалла кўмагисиз ҳал қилиш осон 
эмас. Янги марраларга мазкур тизим исло-
ҳи билан қадам ташланди. 

2023 йил 22 декабрь куни Республика 
Маънавият ва маърифат кенгашининг кен-
гайтирилган йиғилиши ўтказилди. Унда 
Ибрат домланинг “Уламо ғайрат этканда 
миллат, албатта, ислоҳ топур” деган ҳик-
мати ёдга олинди. Биз — зиёлилар, нуро-
нийлар, ҳаж ва умрага бориб келганлар 
олдига маънавият тарғиботчиси бўлиш, 
одамларни яхшиликка бошлаш вазифаси 
қўйилди.

Болалар тарбиясида муайян вақт суст-
кашликка йўл қўйдик. Яъни тарбияни фа-
қат мактаблар зиммасига юкладик. Ёшлар 

қилмиши учун, аввало, ўқув муассасаси 
жавобгарликни бўйнига оладиган бўлди. 
Ваҳоланки, ҳар бир ёш оилада, маҳаллада 
улғаяди. Демак, улар тарбиясида ота-она, 
қўни-қўшни, айниқса, нуронийларнинг 
ўрни муҳим.

Йиғилишда шу каби масалалар муҳо-
кама қилинди. Қисқа вақтда амалий иш-
ларга қўл урилди. Жумладан, ифторлик 
дастурхонида 40 дан зиёд уламо хорижда 
юрган ватандошларимизни дину диёнатга 
даъват этиб, ҳозирги таҳликали вазиятда 
огоҳ бўлиш, қонунларни ҳурмат қилиш 
каби мавзуларда суҳбатлашгани айтилди. 
Бундан ташқари, ота-оналар масъулиятни 
ҳис этгани боис, мактабларда давомат ўз 
ўрнига келганини барчамиз кўриб, билиб 
турибмиз.  

Жорий йил 12 январь куни эса давлати-
миз раҳбари раислигида Хавфсизлик кенга-
шининг Қуролли Кучлар ва ҳарбий-маъму-
рий секторларнинг 2023 йилдаги фаолияти 
якунлари ва яқин истиқболга мўлжаллан-
ган вазифалар муҳокамасига бағишланган 
кенгайтирилган йиғилиши ўтказилди. Унда 
глобаллашув жараёни ҳамда одамлар, ай-
ниқса, ёш авлод қалби ва онги учун кураш 
кучайиб бораётган ўта мураккаб шароитда 
ҳарбий-ватанпарварлик руҳидаги тарбия-
нинг ўрни ва аҳамияти ҳақида фикр юри-
тилган, вазифалар берилган эди. 

Давлатимиз раҳбарининг Наманганга 
ташрифи давомида кун тартибига қўйилган 
масалалар юқорида айтилган мавзуларнинг 
барчасини қамраб олди. Яъни “маҳалла ет-
тилиги”, фаоллар янги тизимга муносиб 
хизмат қилади. Натижада аҳолининг ижти-
моий-иқтисодий ҳолати барқарорлашади. 
Маънавий-маърифий муҳитни яхшилаш, 
ёшлар таълим-тарбиясида хатога йўл қўй-
маслик учун зиёлилар, нуронийлар тарғи-
ботчи бўлади. Маҳаллаларда улғаяётган 
ёшлар ватанпарвар, элсевар бўлиб камол 
топади. Бу вазифалар мамлакат тараққиё-
тининг таянч нуқтаси ҳисобланади.  

Юртдошларимиз ҳамон мазкур савобли 
тадбир шукуҳи билан юрибди. Ҳеч шуб-
ҳасиз, у инсон қадрини улуғлашга, ёш ав-
лодни ватанпарварлик, инсонийлик каби 
олижаноб руҳда тарбиялашга хизмат қила-
ди. Чунки халқимиз азалдан муҳим маса-
лаларни ана шундай давраларда, очиқ юз, 
самимий мулоқот билан ҳал этган.  

“ЯШИЛ” ЭНЕРГЕТИКА
тараққиёт йўли машъали 

Энергетика барқарорлиги – бугунги замон талаблари асосида 
жадал тараққиётга эришишни мақсад қилган ҳар қандай 
давлат учун муҳим мезон. Усиз йирик иқтисодий лойиҳалар у 
ёқда турсин, боғлиқлиги нисбатан камдек кўринган сифатли 
таълим ёки тиббиёт, қишлоқ хўжалигида юқори самарадорлик, 
қўйингки, минимал мақсадларга ҳам эришиш қийин.

Хайрулло ҒАФФОРОВ,
Олий Мажлис Қонунчилик палатаси 
Спикери ўринбосари

Сурхондарё ва Тошкент вилоятларида 183 
мегаваттли 6 та ГЭС ишга туширилгани ми-
солида ҳам кўриш мумкин.

Шу ўринда, давлатимиз раҳбари Наман-
ган вилоятига ташрифи чоғида учта янги 
электр станцияси қурилишини бошлаб бер-
ганини алоҳида қайд этиш лозим.

“Одамларимиз фаровон яшашига ша-
роит яратиш янги Ўзбекистон сиёсатининг 
асосий пойдеворларидан биридир. Бунинг 
учун катта-кичик лойиҳаларни ўз вақтида 
ишга тушириш, уларнинг барқарор фао-
лияти учун узлуксиз энергия таъминоти 
ниҳоятда зарур. Шу маънода, бугунги ма-
росим ҳам тарихий воқеа. Барчангизни 
шундай янги лойиҳа ва ташаббуслар билан 
табриклайман”, деди Президентимиз. 

Вилоятда қурилиши режалаштирил-
ган ГЭСлар каскади ҳамда иккита қуёш 
электр станциясининг қуввати 1228 мега-
ватт, жами қиймати 1,1 миллиард долларни 
ташкил этади. Бу лойиҳаларнинг иқтисодий 
самарадорлигига келадиган бўлсак, бирги-
на гидроэлектростанциялар каскади ишга 
туширилиши 310 миллион куб метр газни 
иқтисод қилиш, 430 минг хонадонга электр 
узатиш имконини беради.

Ушбу қувватлар ишга туширилиши на-
тижасида вилоятнинг генерация қуввати 
2,3 баробар ортиб, 2141 мегаваттга етади. 
Бу эса вилоятнинг электр энергиясига бўл-
ган йиллик 5,5 миллиард киловатт-соатлик 
талабини тўлиқ қоплайди. Ортган 30 фоиз 

электр энергияси қўшни вилоятларга йў-
налтирилиши мўлжалланмоқда. Шунинг-
дек, мазкур электростанцияларда 253 киши 
доимий иш ўрнига эга бўлади.

Қисқаси, соҳадаги ислоҳотлар мамла-
катимиз аҳолиси ва иқтисодиёт тармоқ-
ларининг электр энергиясига эҳтиёжини 
таъминлаш билан бирга минтақа энергетик 
барқарорлигига ҳам хизмат қилади.

Давлатимиз раҳбари Наманган тумани-
даги “Nam Motor Servis” корхонаси фаолия-
ти билан ҳам танишди. Тўрт гектардан ор-
тиқ ҳудудда жойлашган ушбу инвестицион 
лойиҳанинг дастлабки босқичи 2021 йилда 
ишга туширилган. Хитойнинг замонавий 
технологиялари ўрнатилган. Натижада йи-
лига ўн минг дона электр двигатель, икки 
минг дона сув насоси ишлаб чиқариш қув-
вати яратилди. Энг муҳими, юз киши иш 
билан таъминланди.

Корхона маҳсулотлари энергия те-
жамкорлик классининг “IE2” даражасида 
бўлиб, халқаро стандартларга жавоб бе-
ради. Улар мамлакатимиздаги кон-метал-
лургия комбинатлари, сув хўжалиги ҳамда 
Марказий Осиё давлатларига етказиб бе-
рилмоқда. 

Қувонарли томони, электр двигателлар 
ишлаб чиқариш 60, сув насослари 100 фоиз 
маҳаллийлаштирилган. Шу ерда корхонанинг 
истиқболдаги режалари, навбатдаги босқич-
лар ҳақида маълумот берилди. Лойиҳанинг 
иккинчи босқичи май ойида, якуний босқичи 
эса йил охиригача ишга тушади. Бу орқали 
ишлаб чиқарилаётган маҳсулотлар тури ор-
тиб, ҳамкорлик географияси кенгаяди. 

Президентимизнинг вилоятга ташрифи, 
халқ ичига кириб, улар билан дилдан суҳ-
батлашгани, аҳолига яратилган шароитлар 
билан шахсан танишиши наманганликлар 
кўнглида фахр-ифтихор туйғуларини ку-
чайтирди. Ўз навбатида, бу саъй-ҳаракатлар 
бизга ҳам катта сабоқ бўлди. Зеро, доимо 
халқ дарду ташвиши билан яшаш, одамлар 
ҳаётини фаровонлаштиришга қаратилган 
амалий ишларда фаоллик кўрсатиш биз, 
депутатлар зиммасидаги масъулиятли вази-
фадир. 

Мазкур ҳудуддан сайланган депутат си-
фатида аҳолининг ҳуқуқ ва манфаатларини 
ҳимоя қилиш, қонун ижодкорлиги ва парла-
мент назоратини амалга ошириш, умуман, 
депутатлик фаолиятимизни ташкил этишда 
эътибор қаратишимиз зарур бўлган устувор 
йўналишларни белгилаб олдик. Хусусан, 
ҳар ойнинг охирги ҳафтасида халқ билан 
мулоқот қилиш мақсадида вилоят маҳалла-
ларида бўлиб, сайловчилар билан учрашув-
лар ўтказамиз. 

Ташриф доирасида одамлар турмуш да-
ражасини ошириш, тадбиркорликни ривож-
лантириш бўйича устувор вазифалар бел-
гилаб берилдики, буларнинг барчаси яқин 
йилларда вилоятни ижтимоий-иқтисодий 
ривожлантириб, ҳудуднинг беқиёс имко-
ниятларини юзага чиқариш, юртдошлари-
миз фаровонлигини юксалтиришга хизмат 
қилади. Шундай экан, биз бу борада янада 
фаол бўлиб, ушбу топшириқлар ижроси ус-
тидан доимий равишда депутатлик назора-
тини ўрнатиб борамиз.

ША²АР ПИЁДАЛАРНИКИ 
БªЛИШИ КЕРАК

Бугун азим бошкентимиз кундан кун чирой очиб бормоқда. 
Дунё мегаполисларига тенглашаётгани ҳам бор гап. Пойтахтга 
икки-уч йил келмаган киши унинг шу қадар ўзгариб кетганига 
ишонмайди. Бир-биридан маҳобатли осмонўпар биноларни 
кўриб, Ўзбекистонда юрганига шубҳа қилса ҳам ажабмас.  

қанча муаммолар туғдирмоқда.  Велоси-
пед ва электросамокатлар эҳтиётсизлик ва 
йўлакнинг ўта торлиги сабаб пиёдаларни 
жароҳатлаш ҳолатлари ҳам учраб турибди. 
Йўлакларнинг кутилмаганда тугаб қоли-
ши ҳам аравачада ҳаракатланадиганларга 
ноқулайлик туғдирмоқда. Баъзи жойларда 
велосипед ва элек тросамокатлар ҳаракатла-
ниши учун йўлаклар ажратилмаган. Бу эса 
пиёдалар ва электросамокатда ҳаракатлана-
диганлар орасида кўнгилсиз ҳодисалар рўй 
беришига сабаб бўлмоқда.

— Болаларим билан кечки сайрга чи-
қишни одат қилганмиз. Кичкинам ҳали ўзи 
юролмайди. Шунинг учун кўчага болалар 
аравачасида олиб чиқаман. Аммо баъзида 
йўлакчанинг ноқулайлиги панд беради. Те-
паликка чиқиш ёки пастликка тушиш керак 
бўлса, аравачани зинадан кўтариб тушаман. 
Болалар араваси учун мослаштирилмаган. 
Баъзида йўлакчалар тор ётқизилгани учун 
сиғмай қоламиз. Ортимиздан велосипед ёки 
электросамокат келиб қолса, иложсиз уларга 
йўл бўшатиб берамиз. Агар сергак бўлмасак, 
улар болаларга шикаст етказиши мумкин, — 
дейди Гулшода исмли йўловчи. 

— Икки йил аввал кўчамизга пиёдалар 
йўлаги ётқизилган эди. Аммо йўлакчага 
икки киши зўрға сиғади, холос. Яна унинг 
ёнига велосипедлар ҳаракатланиши учун 
йўлакча ҳам ажратилган. Бошқа жойларда 
бўлса, йўлакчалар кенг, одамлар ҳаракатла-

нишига қулай. Яқинда неварам билан ўша 
йўлакчада кетаётганимизда тез келаётган 
электросамокат эҳтиётсизлик сабаб нева-
рамни уриб кетди. Чеккага чиқишга улгу-
ролмадик. Неварамнинг оёғи синиб, бир ой 
гипсда ётди. Мана шундай ишларни қилаёт-
ганда одамларга ноқулайлик туғдирадиган 
томонларини ўйлаб кўришмасмикан? Бун-
дай тор йўлакда одамлар қандай қилиб бе-
малол ҳаракатлансин? — дейди Анна исмли 
онахон.

Ҳа, чиндан ҳам эътибор бериб қарасак, 
пиёдалар учун ётқизилган йўлакчалар тур-
ли ўлчамда эканини кўриш мумкин. Қизиғи, 
баъзи пиёдалар йўлакчаси тугалланмай, чала 
қолиб кетган. Баъзиларига аравача ўтиши 
учун махсус жойлар ҳам қилинмаган. Мар-
казий кўчалардаги пиёдалар йўлаклари ҳам 
турли катталикда. Бир одам келса, иккинчиси 
сиқилиб ўтади. Велосипеду электросамокат-
ларни айтмаса ҳам бўлади. Одамлар уларни 
ўтказиб юбориш учун йўлак четига экилган 

майсаларни пайҳон қилишга мажбур. Ёки тез 
ҳаракатланаётган велосипед, электросамокат 
келиб, одамларга урилади. Натижада кимдир 
тан жароҳати олади. 

Шу ўринда, савол туғилади. Ўзи пиёдалар 
йўлагининг кенглиги қанча бўлиши керак? 
Қандай стандартлар асосида қурилади? Ша-
ҳарда пиёдалар асосий планга чиқиши учун 
нима қилиш керак?

— Пиёдалар йўлакчалари учун маълум бир 
стандарт белгиланмаган, — дейди шаҳарсоз 
Искандар Солиев. — Улар ҳудуддаги қатновга 
қараб ётқизилади. Яъни қаерда аҳоли кўпроқ 
ҳаракатланса, ўша ерда каттароқ,  одамлар 
камроқ бўладиган жойда кичикроқ қилинади. 
Баъзи жойларда бино ва дарахтлар борлиги 
ҳам пиёдалар йўлакчасининг кенглигига халал 
беради. Шу боис, ундай жойларда кичикроқ 
пиёдалар йўлаги ташкил қилинади. Аммо бу-
гунги кунда шаҳар инфратузилмасига муно-
сабат жуда ёмон, одамларнинг ўзи муаммони 
бартараф этиш мумкинлигига ишонмайди.

Барчамиз ҳар куни пиёда юрарканмиз, уй 
эшигидан чиқишда ёки кўчада турли тўсиқ-

ларга дуч келамиз. Аслида эса бундай бўли-
ши керак эмас. Пиёдалар ҳаракати шаҳарлар-
да тўсиқсиз бўлиши лозим.

Юқоридаги каби муаммолар бир қарашда 
кичик бўлиб кўриниши мумкин, лекин ёш 
болали аёл аравачаси билан тугалланмай қол-
ган йўлдан қандай ҳаракатланади? Кенглиги 
етарли бўлмаган йўлакдан ҳаракатланаётган 
одамлар қандай қилиб бемалол юради? Қола-
верса, у ердан велосипеду электросамокатлар 
ҳам ҳаракатланиши керак. Уларнинг тор йў-
лакдан ҳаракатланиши эса одамларга қатор 
муаммолар келтириб чиқаради. 

Айнан пиёдалар йўлакларини ётқизиш бў-
йича хориж тажрибасига назар соладиган бўл-
сак, уларда маълум стандартлар жорий этилган. 
Мисол учун, Японияда пиёдалар учун йўлак-
чалар бир хил шаклда ётқизилар экан. Йўлак-
чалар сифатли қопламалардан иборат бўлиб, 
чидамлилик даражаси юқори. Пиёдалар ва 
велосипедлар учун йўлаклар алоҳида ранглар 
билан ажратилган, ҳар мавсум қайта бўяб чиқи-
лади. Болалар аравачаси ўтадиган жойлар ҳам 
қулай. Кунчиқар юртда пиёдаларга ҳаракатла-
ниш учун катта имкониятлар яратилган.

Бизда эса пиёдалар юриши учун мўлжал-
ланган йўлаклар ётқизилганда бир бўялади 
ёки ҳали бўялмай яроқсиз ҳолга келиб қо-
лади. Ишонмасангиз, кўчага чиқиб қаранг. 
Саноқли пиёдалар йўлакчалари ўз сифатини 
йўқотмаган.

Хўш, юқоридаги каби ҳолатларнинг ол-
дини олиш, аҳолига қулайлик яратиш учун 
нима қилиш керак? Мутахассисларнинг фик-
рича, биринчи ўринда шаҳар пиёдаларники 
бўлиши лозим. Иккинчидан, қурилиш ло-
йиҳалари тасдиқланаётганда пиёдалар учун 
мўлжалланган йўлаклар қулай бўлишига аҳа-
мият қаратиш керак. Ишнинг сифатига ҳам 
жиддий эътибор бериш зарур.

Мансурбек ЖАББОРОВ, 
“Янги Ўзбекистон” мухбири

Ҳар биримиз ўзимиз билан бўладиган курашда ғолиб чиқишимизнинг 
энг муҳим йўли ақл билан иш тутиш ва қалбимиз қаъридан чиқадиган 

чақириқ, нидоларга қулоқ тутишдир. 

2024 йил 29 март, 63-сон

Абдухалил МАВРУЛОВ,
тарих фанлари доктори, 
профессор

Иккинчидан, давр ўзгариши, ҳаётимизга 
янги техника-технологияларнинг кириб ке-
лиши, барча соҳадаги инновацион тараққиёт 
туфайли эҳтиёжларимиз кўлами ҳам тобора 
кенгаймоқда. Иқтисодиётнинг тараққиёти, 
илм-фан ютуқларининг ҳаётимизга кенг жо-
рий этилиши, турмушимизнинг кундан кунга 
фаровонлашиб бориши моддий, маънавий, 
таълимий эҳтиёжларимизни кўпайтириб 
юборди. Иштаҳамиз очилгандан очилиб бор-
моқда.

Аммо аҳоли сони кескин кўпайгани ҳол-
да табиий бойликларимиз, хусусан, ер ости 
ва ер усти бойликларимиз кўпайгани йўқ. 
Айниқса, сув ресурслари ҳажми, кишилар 
жон бошига тақсимланиши ва сарфланиши-
да муаммолар пайдо бўлаётгани ҳам бор гап. 
Яъни мавжуд имкониятлар ва тобора ортиб 
бораётган эҳтиёжларимиз ўртасида номута-
носиблик сезилмоқда.

Учинчидан, бугунги дунёнинг шиддат би-
лан глобаллашуви натижасида юз бераётган 
оғир оқибатлар барча жойларда бўлгани каби 
мамлакатимизда ҳам яққол сезилмоқда. Қад-
риятларнинг қадрсизланишини, минг йиллар 
давомида шаклланган ахлоқий тамойилла-
римизнинг емирила боришини, биз учун му-
қаддас бўлган оила институтига путур еткази-
лаётганини сезмаслик мумкин эмас.

Ана шу омиллар барчамиздан бугунги ва-
зиятга теран кўз билан қарашни, реал ҳолат-
ни тўғри тушуниш ва шунга мос равишда иш 
тутишни талаб қилмоқда. Биз юқорида санаб 
ўтган муаммолар, мулоҳазаларга ҳар кимда 
ўзига яраша қараш, ечим бор. Ҳар ким ўз 
қаричи билан ўлчайди. Шу ўринда, мен ҳам 
ўша муаммоларни ҳал этиш йўлини ўзимча 
таҳлил қилдим. Бу — КУРАШ, яна ҳам аниқ-
роқ айтсак, кишининг ўзини ўзи енгишидир.

“Ўзбек тилининг изоҳли луғати”да “ку-
рашмоқ” сўзи бирор нарсага эришиш, бирор 
мақсадни рўёбга чиқариш учун ҳаракат қи-
лиш, фаолият кўрсатиш, тиришиш маънола-
ри сифатида берилади. “Курашчи” сўзи эса ўз 
мақсади, ғояси йўлида фаол ҳаракат қилади-
ган, бунга монелик қилувчи ғояларни енгиш 
учун олишувга, ҳатто душманга қарши жанг 
қилишга ҳам тайёр бўлган шахс сифатида 
таърифланади.

Демак, “курашувчи”, биринчидан, ўзи-
нинг аниқ мақсадига эга, иккинчидан, ҳаракат 
фаолиятини белгилаб берувчи, мустаҳкам ўй-
ланган ғояга эга, учинчидан, ижтимоий ҳаёт-
да, иш жараёнида, ўқишда фаол шахс. Бугун 
жамиятимизда бундайлар жуда кўп. Юқори-
да санаб ўтган ютуқ ва муваффақиятларимиз 
 омили ҳам шундай кишилар туфайлидир.

Бироқ давр шиддатини сезмаётган, эскича 
фикрлаш тарзидан қутула олмаётган, жамият 
билан ижтимоийлашув жараёнида суст, фақат 
ўзининг бугунги ҳузур-ҳаловатини ўйлай-
диган ватандошларимиз ҳам йўқ эмас. Наза-
римизда, уларга, энг аввало, курашувчанлик 
кайфияти етишмаётганга ўхшайди. Кимнидир 
жисмоний жиҳатдан маҳв этишимиз, яна ким-
дандир ақл-фаросат борасида устун, бошқа 
ҳолатда тарбия нуқтаи назаридан бир бош ба-
ланд бўлишимиз мумкин, аммо ўзимизни ўзи-
миз енголмаслигимиз, ўзимиз билан курашда 
нўноқ бўлишимиз эҳтимолга яқин.

Курашувчанлик, деганда одамларнинг 
бир-бири билан эмас, аксинча, ўзи билан ўзи 
курашишини назарда тутяпмиз. Шу ўринда, 
мутафаккир Арастунинг қуйидаги гаплари 
жуда ўринлидир: “Истакларини енга олган-
лар букилмас инсонлардир. Ўзини мағлуб эта 
олганлар жасур ва мардонадирлар”.

Мутафаккир алломалар, олим, мутахас-
сислар доим инсоннинг моҳиятини аниқлаш-
га интилган, бу йўлда заҳмат чеккан. Бироқ 
ҳозиргача инсоннинг бош моҳияти нимадан 
иборат эканини англатувчи, умумэътироф 
этилган бирор тушунча мавжуд эмас. Баъзи-
лар уни инсоннинг эркинликка интилиши-
да, бошқалар шахс моҳиятини мукаммал-

лик сари ҳаракат қилишда кўради. Иоганн 
Вольфганг Гёте эса “Мен одам эдим, одам 
демак — курашчи демак”, деб инсон моҳия-
тини курашларда тобланишда билган.

Юртимиздан етишиб чиққан буюк зотлар 
эса инсоннинг ўзи билан ўзи курашишини 
нафс масаласида кўради. Кимки ўзини ўзи 
енголмаса, ўзи билан ўзи курашишга ички 
эҳтиёж сезмаса, шубҳасиз, у нафснинг қули-
га айланади. Шу ўринда, Абу Наср Форобий-
нинг қуйидаги фикрлари ҳозиргача долзарб-
лигини таъкидлаш лозим: “Инсон нафсига 
(руҳига) худди унинг вужудига ўхшаш соғлиқ 
ва хасталик ҳам хосдир. Нафснинг соғломли-
ги шунда ифодаланадики, унинг ички ҳолати 
ва турли қисмлари ўртасида уйғунлик вужуд-
га келади. Бунинг натижасида инсон доимо 
фазилатли, олижаноб ишларни қилади ва 
гўзал хулқлар соҳиби бўла олади. Нафснинг 
(руҳнинг) хасталиги шунда ифодаланадики, 
унинг ички ҳолати ва қисмлари ўртасида му-
возанат бузилган бўлади. Шу туфайли одам 
доим разил ишларни, хунук хатти-ҳаракат-
ларни қилишга одатланиб қолади”.

Инсоннинг ўзи билан ўзи кураша олмас-
лиги қанчалар ёмон, қабиҳ натижаларга олиб 
келишини ўз давридаёқ ўта классик шаклда 
англаган буюк Абу Райҳон Беруний шундай 
таърифлайди: “Нафс балоси инсонни турли 
иллатлар — очкўзлик, молпарастлик, шуҳрат-
парастлик билан хасталантиради. Буларнинг 
бари одамларда бойликка ҳирс, куч-қудрат 
ва ҳокимиятга иштиёқ кайфиятини келтириб 
чиқаради. Нафснинг бузилиши ва унда тур-
ли иллатларнинг ақл устидан ҳукмронлиги 
кишиларнинг ўзаро муносабатида рақобат ва 
тортишувни, душманлик, нафрат, ҳасад туйғу-
ларини, мунофиқлик ва вафосизликни вужуд-
га келтиради. Бундай иллатлар пайдо бўлиши 
билан кишиларнинг бир-бирига ҳурмати ва 
меҳр-муҳаббати йўқолади, одамларнинг юра-
ги дағаллашади, нодонлик ва ёвузлик, разолат 
ва адолатсизлик қила бошлайди”.

Беруний бобомиз фикрича, жамиятда 
одамларнинг бузилиши нафс хоҳишига бери-
либ кетиш туфайли содир бўлади. Одамлар-
нинг нафс балосига юз буриши Тангрининг 
қаҳру ғазабини келтиради. Шу боис, инсо-
ният бошига вақти-вақти билан турли табиий 
ва ижтимоий офатлар келиб туради. Табиий 
кучларнинг оқибати бўлмиш офатлар — сув 
тошқини, шиддатли бўрон, вабо касалликла-
рининг пайдо бўлиши ҳам нафс балосига йў-
лиққан одамлардан Тангрининг ғазаблангани 
натижасидир.

Абу Ҳомид Ғаззолий эса нафс балосини 
бу ёруғ дунёдаги энг катта бало сифатида кў-
ради. “Эй инсон, — дейди аллома, — билиб 
қўйки, доим ёмонликни хоҳлаб турувчи нафс 
сенга шайтондан ҳам хавфлироқ душмандир. 
Шайтон нафснинг ҳою ҳаваси сабабли бўй-
нингга миниб олиб, сени Аллоҳнинг йўлидан 
адаштиради”. Алломаларимиз ўзини енгиб, 
нафсини синдириб тарбиялай олган киши ёл-
ғиз ўзи бир шаҳарни босиб олган жангчидан 
ҳам кучли эканини таъкидлайди.

Демак, юқоридагилардан шундай хулоса 
қилиш мумкинки, ҳақиқий инсон, ўзи билан 
ўзи курашувчи ва ғолиб шахс, энг аввало, 
нафси устидан зафар қучган одамдир.

Мустабид тузум ва нодемократик давлат-
ларда инсоннинг фаолияти мунтазам бош-
қарилади, турли манипуляция йўли билан 
кишиларнинг тафаккур тарзи, ижтимоий-
сиёсий қарашлари, ғоявий-мафкуравий таъ-
лимотлар асосида бўйсунувчанлик кайфияти 
шакллантирилади. Одамларнинг янги ташаб-

бус билан чиқишига турли йўллар билан тў-
сиқлар қўйилади.

Бугун эса мамлакатимизда очиқ, демокра-
тик давлат қуриш мақсадларига эришишнинг 
реал имконияти яратилди. Халқнинг жамият 
ҳаётидаги ўрни аниқ белгилаб берилди. Хал-
қимизнинг давлатга, давлат органларига 
муносабатида очиқлик, шаффофлик муҳити 
яратилган. Буларнинг бари, ўз навбатида, 
одамларга жамият ва давлат ишларида эмин-
эркин иштирок этиш, жараёнларнинг фаол 
қатнашчисига айланиш имконини бермоқда.

Бироқ мавжуд имконият, шарт-шароит-
ларга қарамасдан, ҳали ҳам жамиятимизда 
турли иллатлар ботқоғидан қутула олмаётган, 
нафс балосини фаолиятидаги асосий мезонга 
айлантираётган ватандошларимиз йўқ эмас. 
Оммавий ахборот воситалари, ижтимоий тар-
моқларда деярли ҳар куни бундай “қармоқ”қа 
илинаётган, халқ ва давлат мулкини талон-та-
рож қилиб келаётганлар тўғрисида хабар-маъ-
лумотлар берилса-да, ўзини ўзи енга олмаган, 
нафс қулига айланганлар учраб турибди.

Бундай салбий ҳолатларнинг пайдо бўли-
шига асосий сабаб, шубҳасиз, айримларга ўзи 
билан курашиш маданияти етишмаслигидир. 
Жамият ва давлат тараққиёти учун ўзининг 
том маънода ИНСОН сифатидаги манфаатлари 
йўлида курашувчининг баъзи фазилатларини 
қуйидаги тартибда баён этишни лозим топдик.

Биринчидан, ўзи билан ўзи курашиб, нафс 
балосидан, турли иллатлардан покланмоқчи 
бўлган ҳар бир киши, энг аввало, 3 та муҳим 
фундаментал омилга суяниши лозим. Булар:   
а) ўз ақлини бошқара олиш ва пок қалбга эга 
бўлиш; б) жамиятда умумэътироф этилган 
миллий қадриятлар, ижтимоий тарбия мезон-
ларига амал қилиш; в) демократик асосда қа-
бул қилинган Конституция ва бошқа қонунчи-
лик ҳужжатлари талабларига бўйсуниш.

Назаримизда, ҳар биримиз ўзимиз билан 
бўладиган курашда ғолиб чиқишимизнинг 
энг муҳим йўли ақл билан иш тутиш ва қал-
бимиз қаъридан чиқадиган чақириқ, нидолар-
га қулоқ тутишдир. Фақат ақлга устуворлик 
бериш ёки қалб сўзига қулоқ тутишнинг ўзи 
баъзан бизни алдаши мумкин. Агар инсонни 
бошқаришда ушбу икки феномен ҳодисага 
бир пайтнинг ўзида эътибор берсак, шубҳа-
сиз, энг тўғри йўлни танлаган бўламиз.

Бошқа тарафдан, ўзбек халқининг мавжуд-
лиги, руҳияти, миллий қиёфаси минг йиллар 
давомида шаклланган қадриятлари билан 
боғлиқ. Миллий қадриятларимиз доим бизни 
турли бало-қазолардан асраб келган, жамият 
ижтимоий мавжудлигига куч берган, унинг 
уят, ор-номус, андиша каби сифатлари эса 
жамиятдан бегоналашувимизга тўсиқ бўлган.

Шу билан бирга, тараққиётнинг замо-
навий андазалари барчадан бутун жамият 
томонидан эътироф этилиб, қабул қилинган 
қонунлар, меъёрий ҳужжатларга амал қилиш-
ни талаб этади. Қонунлардан қўрқиш эмас, 
уларни эътироф этсак, фаолиятимизни тар-
тибга соладиган омил эканини англаб етсак-
кина, ўзимиздаги турли иллатларни енгишга, 
ҳаракатсизликка, бефарқликка, одобсизликка 
қарши курашишимиз мумкин.

Иккинчидан, ўзи билан ўзи курашувчи 
ҳар қандай инсон ўз ғояларига эга бўлиши 
лозим. Агар унинг ғоя ва мақсадлари жа-
мият ва давлат томонидан қабул қилинган, 
умумэътироф этилган юксак ғояларга мута-
носиблиги таъминланмас экан, бундай ҳолда 
бирор-бир натижага эришиш қийин. Бошқача 
айтганда, курашувчининг асосланмаган фао-
лияти нимага йўналтирилмасин, ҳамиша му-
ваффақиятсизликка олиб келади.

Бу эса ўша одамни эргашувчи, ўз муста-
қил фикрига эга бўлмаган кишига айлантира-
ди. У охир-оқибат ҳиссиёт қулига айланади. 
Ҳиссиёт ҳар биримизда бизни ўраб турган 
дунё, содир бўлаётган воқеа-ҳодисалар, иж-
тимоий-сиёсий, иқтисодий ҳаётимизда юз 
бераётган ўзгаришлар ҳақида муайян маъ-
лумотлар олишда қўл келади. Аммо бу жа-
раёнда фақат ҳиссиётга суяниш, унга устувор 
аҳамият бериш ҳар доим ҳам тўғри бўлавер-
майди. Демак, шу маънода, ўзи билан кура-

шадиган ҳар бир киши ақл ва ҳиссиёт уйғун-
лигига эришсагина, ўзини юксак мақсадлар 
йўлида сафарбар қилишга, ягона тўғри йўлни 
топишга қодир бўлади.

Учинчидан, инсоннинг ўзи билан кура-
шиши осон иш эмас. Бунинг учун у, аввало, 
ўзидаги салбий ҳолатлар, турли иллатлар, 
жумладан, дангасалик, ялқовлик каби салбий 
сифатларни бартараф этишдан манфаатдор 
бўлиши керак. Аксига олиб, биз табиатан 
эринчоқмиз. Кўп ҳолларда ана шу салбий ҳо-
латдан чиқиб кетишимиз жуда қийин бўлади.

Назаримизда, бундай вазиятда ўзимиз 
билан курашишимиз учун бизга юксак ма-
даният ва ахлоқ зарур. Агар фаолиятимизни 
ана шу феномен ҳодисаларга таянган ҳолда 
олиб борсак, сўзсиз, натижага эришамиз. Бе-
жиз ахлоққа асосланмаган ҳаракат, айниқса, 
фаоллик — нодонлик, дейилмайди.

Айрим ҳолларда баъзи юртдошларимиз 
билан суҳбатларда “секин-секин ишга бо-
риб келиб турибмиз”, “қимирлаб турибмиз” 
каби сўзларни эшитамиз. Назаримизда, 
уларнинг бу гапи фаолиятсизлик, ҳаракат-
сизлик, “кунни амаллаб ўтказиш”дан бошқа 
нарса эмас. Ахир биз ишга “бориб келиш”, 
“қимирлаб туриш” учун бормаймиз-ку! Бун-
дай кайфиятдаги одамлар, ҳеч муболағасиз, 
ўзини енга олмаган, турли иллатларга қул 
бўлганлардир.

Тўртинчидан, кишининг ўзи билан ку-
рашуви қаршиликни енгиши ҳамдир. Одатда 
қаршилик кўпинча ташқи қаршиликлар си-
фатида намоён бўлади. Бироқ мазкур ҳолатда 
гап инсоннинг ўзидаги ички қаршилик тўғри-
сида кетяпти. Бундай вазиятда, назаримизда, 

инсон ўзи учун энг зарур бўлган 3 та хусу-
сиятга эга бўлиши керак: аҳд қилиш, жидду 
жаҳд, собитқадамлик. Ушбу омиллар тўла-
қонли мавжуд бўлган ҳар бир инсонда ўзини 
ўзи енгиш учун қувват пайдо бўлади.

Бекорчи одам нафақат жисмоний жиҳат-
дан, балки тафаккур, ўзини англаш, жамиятга 
муносабатда ҳам ҳаракатсиз ва сусткаш ким-
садир. Бундайлар янги ғояларга муҳтож эмас. 
Уларда ҳатто ўз ҳаёти, турмуш тарзини яхши 
томонга ўзгартириш, янгилик киритиш учун 
ният ҳам бўлмайди. Бундай одамларни бар-
вақт ўлим топганлар, дейиш ҳам мумкин. Шу-
нинг учун ҳам ундайларда бирор ишга аҳд қи-
лиш, собитқадамлик, жидду жаҳд бўлмайди.

Ҳусайн Воиз Кошифий инсоннинг ўзи 
билан курашга киришиши учун, энг аввало, 
аҳд қилиш лозим, дейди. Аҳд қилишнинг 
маъноси кўнгил хоҳлаган иш устида маҳкам 
туришдир. Аҳд мурод ва мақсадлар карвони-
нинг бошловчиси, ҳар қандай иш ва мушку-
лотларнинг ҳал қилувчисидир. Ҳақиқий аҳд 
шундайки, бир киши бирор ишни бажариш 
учун бел боғласа ва бир муҳим ишни бити-
ришга киришса, тўсиқ ва қаршиликларни 
енгиб, ўз мақсадига эришишда сусткашликка 
йўл қўймайди.

Аллома “жидд”нинг маъносини мақсад-
ларга етиш учун кўнгилда янги ният пайдо 
бўлишида кўради. “Жаҳд”нинг маъноси эса 
шу ниятга етиш учун қаттиқ ҳаракат қилиш-
дир. Жидду жаҳд барча яхшиларнинг наму-
нали сифатлари рўёби асосида амалга ошади. 
Бу сифат ҳимматга асосланади. Одамнинг 
ҳиммати қанчалик улуғ бўлса, мақсадга етиш 
жидду жаҳди шунчалик кўп бўлади. Ҳимма-
ти баланд киши жидду жаҳд қилишда машақ-
қатлардан қўрқмайди.

Шунингдек, ўзини ўзи енгишга киришган 
ҳар бир инсондан собитқадам бўлиш ҳам та-
лаб этилади. Собитқадам, яъни азми қатъий-
ликдан мурод — кўзланган иш сари дадил 
қадам қўйиш, бу иш охирига етмагунча ун-
дан воз кечмаслик, бу ишга халал берган тў-
сиқларни енгишда доим маҳкам туришдир. 
Ҳақиқатан, собитқадамлик бахтиёрлик ва 
баракот дарахтининг самараси, хуррамлик 
фойдасининг натижасидир. Сабот узра қа-
дам қўйган киши ундан кўп ҳосил ва ман-
фаатлар олади, халққа ва фармонбардорлар-
га фойда етказиш каби хайрли ишларни адо 
этади.

Юқоридаги иқтибосда аллома инсонни 
ўзи билан ўзи курашишга чақирмоқда. Асли-
да ҳам шундай. Курашиш тўсиқларни енгиш, 
ўзини қийнаш, мақсад сари интилиш, ҳара-
кат, фидойилик кўрсатиш, хотиржамлиги ва 
роҳатдан воз кечиш, жамият учун фойдали 
амаллар қилишга ўзини сафарбар этишдир.

Бешинчидан, ўзи билан курашга кири-
шиш инсондаги масъулият кучи билан ҳам 
белгиланади. Башарти, ўзимиз ва жамият ол-

дидаги масъулиятни сезмас, унинг зарурати-
ни ҳар доим ҳис этиб турмас эканмиз, ўзимиз 
билан курашга чиқишимиз амри маҳол бўлиб 
қолаверади. Ҳар қандай одам ўзи учун муҳим 
бирор мақсадга эришиш йўлида ҳаракат қи-
лиш усулини танлаганда, ўз табиатига кўра 
эркин эканига қарамай, унинг шахсий ҳаё-
ти бутун жамият ҳаёти, бошқалар олдидаги 
масъулият билан узвий боғлиқ. “Масъулият” 
сўзи шахс лафзидан чиққандан сўнг унинг 
салмоғи, аҳамияти, ижтимоий нуфузи ни-
ҳоятда катта кучга айланади.

Масъулият — маънавий, ижтимоий ва 
маъмурий-ҳуқуқий соҳаларда кенг қўллана-
диган тушунча. Унинг маънолари кўп. Мана 
баъзилари: масъулият маънавият нуқтаи 
назаридан ёндашилганда бурч; ижтимоий 
маънода жамият ва бошқалар олдидаги маъ-
навий қарздорлик; маъмурий жиҳатдан иж-
тимоий тартибга солишнинг турли меъёр-
ларини амалга оширишни назарда тутувчи 
жамоатчилик назоратининг намоён бўлиши; 
ҳуқуқий ёндашувда эса, асосан, юридик жа-
вобгарликни англатадиган серқирра ва кенг 
маъноли категория.

Шунинг учун ҳам инсоннинг ўзини ўзи 
енгишида масъулият ҳиссининг ўрни катта. 
Масъулият доимо инсонни янгиликка, ижти-
моий фойдали ҳаракатга ундайди, эскиликни 
тарк этишга чорлайди.

Олтинчидан, инсоннинг ўзини ўзи енги-
ши ўзидаги қўрқувни бартараф этишни ҳам 
талаб этади. Барчамиз тирик жонмиз. Инсон-
га тегишли барча фазилату иллатларга қай 
даражададир дахлдормиз. Маълумки, ҳар бир 
инсондаги ички қўрқув ҳисси жамият олди-
даги масъулиятга муносабатимизни муайян 
чегарада ушлаб туришни талаб этади.

Курашувчан киши — мард, қўрқмас шахс. 
Бироқ мамлакатимизда яратиб берилаётган 
қатор эркинликлар, жамиятнинг очиқлиги, 
ўз фикрини бемалол билдиришдан иборат 
ижтимоий-маънавий муҳит яратилганига қа-
рамасдан, ички қўрқув ҳиссидан қутула ол-
маётган юртдошларимиз ҳам йўқ эмас. Қўр-
қув ҳисси инсоннинг фаол ҳаракат қилиши, 
янгилик яратиши, ўз ғоясига эга бўлишига 
монелик қилади. Буюк ватандошимиз Маҳ-
муд Замахшарий бежиз “Қўрқувга мубтало 
бўлган киши (офтоб тиғидан пана излаган 
мисоли) фақат қочишдан нажот излайди”, деб 
уқтирмаган.

Келинг, яхшиси, ҳар биримизнинг ўзимиз 
билан курашга киришишимизга салбий таъ-
сир этаётган қўрқув ҳисси нималарга олиб 
келиши ҳақида икки оғиз фикрлашайлик. 
Назаримизда, уларнинг баъзилари қуйидаги-
лардан иборат:

а) бундай тоифадагилар, энг аввало, ўз 
 эркинлигини йўқотади. Улар ҳар бир масала-
да раҳбарининг фикри асосида ишлашга кў-
никиб қолади. Ўзининг мустақил фикрига эга 
бўлмаслик шахсда ҳаддан ташқари, кераги-
дан ортиқ эҳтиёткорликни юзага келтиради. 
Бундай одам хато қилишдан қўрқади, ўзини 
янги ишларга сафарбар эта олмайди;

б) инсоннинг ички қўрқуви ташаббускор-
лигини бўғади. Бугун ташаббус кўрсатмас-
дан ишлаб бўлмайди. Ички қўрқув шахснинг 
 эркин тафаккур қилишига йўл қўймайди. 
Пировард натижада бундайлар фақат топши-
риқни бажарувчи, белгиланган режадан “бир 
қадам ҳам четга чиқмайдиган винтик”ка ай-
ланиб қолади;

в) ички қўрқув туфайли ўзини ўзи енга 
олмайдиган одамда журъатсизлик пайдо бў-
лади. Журъатсиз одам фақат бир нарсани ўй-
лайди: “Хато қилиб қўйсам, нима бўлади?”. 
Журъатсиз кишилар ютуққа қараганда ҳам 
кўпроқ мағлубият ҳақида ўйлайди. Улар учун 
энг муҳими — мағлубиятга учрамаслик. Шу-
нинг учун ҳам бундайлар доим ўзига “суян-
чиқ” қидиради. Уларда бировга тобелик по-
зицияси кучли бўлади;

г) қўрқув натижасида ўзи билан курашиш-
дан воз кечганлар одатда эскиликка ёпишиб 
қолган, моҳиятан консерватор бўлади. Тўғри, 
биз учун қатор масалаларда консерваторлик 
керак. Бироқ у соғлом консерваторлик бўли-
ши мақсадга мувофиқ. Миллий қадриятла-
римизни асраб-авайлаб сақлаш, тарбия тизи-
мидаги анъанавийликка амал қилиш, асрлар 
оша янги маъно-мазмун билан бойиб келаёт-
ган соф ўзбекона инсонпарварлик, одамгар-
чилик, юксак ахлоқий тамойилларда соғлом 
консерватизмни қўллаб-қувватлаймиз.

Бироқ бугун бутун дунё шиддат билан 
ривожланаётган бир пайтда яна эскича фикр-
лаб, “Ота-боболаримиз шундай қилиб кам 
бўлмади-ку”, деб ўз-ўзимиздан қониқиш ҳо-
сил қилиб ўтирсак, кўп нарсани бой бериб 
қўямиз;

д) ўзи билан курашишда қўрқув касалли-
гига дучор бўлганларда ижтимоий ҳаётда, 
барча соҳаларда ҳужумкорликка қараганда 
ҳимоя позицияси доимо кучли бўлади. Маъ-
лумки, инсоннинг моҳияти унинг доимо олға 
юришида, барча қийинчиликларни мардо-
навор енгиб ўтишдаги қатъиятида, ҳужум-
корлигида кўринади. Ҳимоя позицияси ин-
сонни ҳаракатсизликка, қилаётган ишларида 
ишончсизликка олиб боради.

Дарҳақиқат, бугун турли таҳдидлар-
нинг тобора кўпайиб бориши, дунё бўйича 
манфаатлар курашининг ортиб бораётгани 
ҳар биримиздан дадил, юксак шижоат би-
лан ўқишни, меҳнат қилишни, мамлакат 
ва миллат келажаги учун ўзни сафарбар 
этишни талаб қилмоқда. Бунинг учун, энг 
аввало, ўзимизда тиришқоқлик, қатъият, 
янгилик сари интилиш, ўзимизни ислоҳ 
этиш каби сифатларни шакллантира олсак 
ва албатта, ўзимизни ўзимиз енга олиш 
кайфиятига эга бўлсак, доим кўзлаган мар-
раларимизга етамиз.

Бошланиши 1-бетда

ЖАРАЁН4 Рўйхатга олиш мамлакат аҳолисининг аниқ сонини, таркиби ва яшаш 
шароити ҳақидаги маълумотларни билиш имконини беради.

Шу каби жиҳатлар назарда тутилган 
ҳолда, давлатимиз раҳбарининг 2024 йил 4 
мартдаги “Ўзбекистон Республикаси Пре-
зиденти ҳузуридаги Статистика агентлиги 
фаолиятини ташкил этиш чора-тадбирлари 
тўғрисида”ги қарори билан тасдиқланган 
“Расмий статистика соҳасида ислоҳотларни 
чуқурлаштириш ва тизим фаолиятини транс-
формация қилиш бўйича “йўл харитаси”да 
мамлакатимизда аҳолини рўйхатга олишни 
2025-2026 йилларда амалга оширилиши бел-
гиланди.     

— Қарорга мувофиқ, аҳолини рўйхатга 
олишга тайёргарлик кўриш, уни ўтказиш ва 
натижаларини эълон қилиш қуйидаги тартиб-
да ташкил этилади, — дейди Статистика агент-
лиги бошқарма бошлиғи Қобил Бердиқулов. 
— Биринчидан, 2024-2025 йилларда аҳоли-
ни рўйхатга олишни ўтказишга тайёргарлик 
кўрилади. Бунда унинг мазмун-моҳиятини 
оммага тушунтириш бўйича тарғибот-ташви-
қот ишларида фойдаланиш учун видеоролик, 
баннер, флаер ва буклетлар  тайёрланади.

2021 йилда синов тариқасида ўтказил-
ган аҳолини рўйхатга олиш натижалари ва 

халқаро экспертларнинг тавсиялари асосида 
тайёрланган саволномалар шакллари, “Аҳо-
лини рўйхатга олиш” ахборот тизими тако-
миллаштирилади, “STATA” амалий дастурий 
пакети лицензияси харид қилиниб, унда рўй-
хатга олиш натижаларини акс эттирувчи жад-
валларнинг намуналари шакллантирилади 
ҳамда тадбирнинг ташкилий режаси ишлаб 
чиқилади.

Иккинчидан, 2025-2026 йилларда рес-
публикамизнинг барча туман ва шаҳарларида 
аҳолини рўйхатга олишни ўтказиш ишлари 
амалга оширилади. Шу ўринда қайд этиш 
жоиз, бутун тадбирни ўтказиш учун 800 мил-
лиард сўм (тахминан 63,4 миллион доллар) 
маблағ талаб этилади. Аҳолиси Ўзбекистон 
билан деярли бир хил бўлган Канадада аҳо-
лини рўйхатга олиш 650 миллион долларга 
(аҳоли жон бошига 47,53 доллар) баҳоланган 
бўлса, Полшада  98 миллион доллар бюджет 

маблағлари кўзда тутилган. Учинчидан, 
2026-2027 йилларда аҳолини рўйхатга олиш 
натижалари тайёрланади ва расман эълон қи-
линади.

Кунига ўртача 2,1 минг 
кишига кўпаяётган халқмиз

Маълумотларга қараганда, аҳолини ҳи-
собга олиш ишлари эрамиздан олдинги 3 
мингинчи йилларда Осиё ва Африкада, Миср, 
Месопотамия, Ҳиндистон, Хитой, Японияда 
ўтказилган. Қадимги Греция ва Римда ҳам 
шундай тадбирлар ўтказилгани ҳақида би-
тиклар бор. Бунда асосий мақсад солиқ йи-
ғиш, бож олиш ҳамда ҳарбий сафарбарлик 
учун одамлар сонини аниқлашга қаратилган. 
Шунинг учун рўйхатга олишда эркаклар кўп-
роқ эътибор марказида бўлган.

Аҳолини расмий рўйхатга 
олишнинг ҳозирги шаклида дас-

таввал 1790 йилда АҚШда, орадан 
ўттиз йил ўтиб, Италия, Испания, Анг-

лия, Ирландия, Австрия, Франция, 1851 
йилга келиб эса Хитойда амалга оширилган.

Иккинчи жаҳон урушидан кейин тизим 
янада такомиллаштирилиб, 1945-1954 йил-
ларда 151 та, 1965-1974 йилларда 179 та 
мамлакатда йўлга қўйилган бўлса, ҳозир 
дунёнинг деярли барча давлатида аҳоли рўй-
хатдан ўтказиб келинади. Бу масалалар билан 
бевосита БМТнинг Аҳолишунослик жамғар-
маси шуғулланади. 

БМТ томонидан аҳоли ва уй-жой фондини 
рўйхатга олиш бўйича ҳар ўн йилликда раунд 
эълон қилинади ва унда аъзо давлатларга ўз 
ҳудудларида ҳар ўн йилда камида бир марта 
мазкур тадбирни ўтказиш тавсия этилади. Ху-
сусан, 2015 йилнинг 10 июнь санасидаги резол-
юцияда ҳам аъзо давлатларга шундай тадбирни 
йўлга қўйиш таклиф қилинган. 

Халқаро амалиётга доир бу тадбир юрти-
мизда илк бор 1897 йилда ўтказилган. Шун-
дан сўнг 1926, 1939, 1959, 1970, 1980, 1989 
йилларда ўтказилиб, энг охиргисида респуб-
ликамизда 19,7 миллион аҳоли яшаётгани 
қайд этилган.

Охирги юз йилдан ортиқ вақт мобайнида 
ўлкамизда доимий аҳоли сонининг ўсиши би-
лан боғлиқ маълумотлар кўпчиликка қизиқ. 

1920 йилда юртимиз нуфуси 4,4 миллион 
бўлса, демакки, ундан кейинги бир аср мо-
байнида аҳоли сони қарийб 8 баробар ўсган. 
Шу боис, Ўзбекистон жаҳонда аҳоли сони 
жадал ўсиб бораётган мамлакатлар сираси-
га киради. 2022 йил бошига келганда аҳоли 
сони 35,3 миллион кишига етди. Бу 2021 йил 
1 январь ҳолатига нисбатан 712 минг кишига 
кўпайганини кўрсатади. 2023 йил бошида эса 
бу кўрсаткич 36 миллион 24 минг 946 киши-
ни ташкил этган. Йил охирига келиб, доимий 
аҳолимиз сони ўтган йилнинг мос даври би-
лан солиштирилганда 2,2 фоиз ошган ва ҳар 
куни ўртача 2,1 минг кишига кўпайган.

Прогнозларга кўра, 2030 йилга бориб, 
мамлакатимиз аҳолиси 41 миллиондан оша-
ди. Бунда 18 ёшгача бўлганлар ва меҳнатга 
лаёқат ёшидан катталар сони мос равишда 
2 миллион 384 минг ва 1 миллион 447 минг 
кишига ўсиши кутилмоқда.

Бу тадбир қандай 
мақсадларга хизмат қилади?

Энг аввало, юқорида қайд этилганидек, 
рўйхатга олиш мамлакат аҳолисининг аниқ 
сонини, таркиби ва яшаш шароити ҳақида-
ги маълумотларни билиш имконини бера-
ди. Асосийси, бу натижаларни умумлаш-
ган, яъни шахссизлантирилган кўринишда 
турли жадвалларда акс эттириш ва улардан 
нафақат бутун мамлакат, балки аҳолининг 
турли тоифалари ҳамда ҳудудлар бўйича 
ҳам таҳлил қилишда фойдаланиш мумкин. 

Бунда аҳоли сони, оилавий аҳволи, маълу-

моти, касби, уй-жой билан таъминланганлик 
даражаси, меҳнат ресурслари, бандлиги ва 
ишсизлиги, соғлиқни сақлаш, таълим каби 
соҳалар бўйича батафсил маълумот тўплана-
ди. Ушбу маълумотлар аҳолининг истиқбол-
даги ҳисоб-китоблари ва яқин йилларда мам-
лакатдаги ижтимоий-иқтисодий вазиятнинг 
устувор йўналишларини белгилаш учун асос 
бўлиб хизмат қилади.

Макроиқтисодий ва ҳудудий тадқиқотлар 
институти томонидан соғлиқни сақлаш ҳам-
да мактаб таълими соҳасидаги ўтган йилги 
ҳолат ва истиқбол имкониятлари ҳақида 
ўтказилган таҳлилларга кўра, 2022 йил бо-
шида республикада 1281 та шифохона мав-
жуд бўлиб, ҳар 10 минг кишига 46,9 та ши-
фохона ўрни тўғри келган. Шунингдек, бир 
сменада 683 минг кишини қабул қиладиган 
6676 та амбулатория-поликлиника фаолият 
кўрсатган. Ушбу муассасаларда 95,6 минг 
тиббиёт ходими ишлаган, яъни ҳар 10 минг 
кишига 27,1 нафар тиббиёт ходими ёки бир 
шифокорга 369 бемор тўғри келган. 

2035 йилга бориб, фуқаролар саломатлиги-
ни сақлаш ва мустаҳкамлаш мақсадида амбула-
тория-поликлиникалар сонини 8450 тага етка-
зиш зарур (битта амбулатория-поликлиника 18 
минг 500 кишига мўлжалланган).

Прогнозларга кўра, республика аҳолиси 
йилига ўрта ҳисобда 711 минг кишига кў-
паяди. Ўсиш шундай юз берган тақдирда 
ҳам шифокорлар ва ҳамширалар зиммасига 
тушадиган юклама ортиб кетмаслиги кутил-
моқда. 2035 йилга бориб, шифокорлар билан 
таъминланиш даражаси 10 минг кишига 28,4 
нафарни, ҳамширалар билан таъминланиш 
даражаси эса 116,8 нафарни ташкил этади.

2023 йил бошида 3-6 ёш оралиғида бўлган 
болалар сони 2 миллион 925,2 минг нафар 
бўлса, 2035 йилга бориб, 3 миллион 738,3 
мингга етиши кутилмоқда. Ўтган йил боши-
да республикада 29 минг 420 та мактабгача 
таълим ташкилоти фаолият юритган, улар-
даги тарбияланувчилар сони 2,1 миллион на-
фарни ташкил этган (қамраб олиш даражаси 
71,8 фоиз).

3-6 ёшли болаларни мактабгача таълим 
билан қамраб олиш бўйича мавжуд кўрсат-
кичларни сақлаб қолиш, шунингдек, кела-

жакда дунёнинг ривожланган мамлакатлари 
(90 фоизга яқин) даражасига эришиш учун 
республиканинг барча ҳудудларида 1 мил-
лион 264 минг болага мўлжалланган янги 
ўринлар барпо этиш зарур. Барчани қамраб 
олиш учун бюджетдан қўшимча 37 триллион 
сўм ажратиш тақозо этилади.

2022/2023 ўқув йилида жами ўқувчилар 
сони 6 миллион 461,7 минг, ўқитувчилар сони 
эса 540,7 минг нафарни (ўриндошлардан 
ташқари) ташкил этди, яъни ҳар бир ўқитув-
чига 11,9 нафар ўқувчи тўғри келди.

Мазкур ўқув йилида умумтаълим мак-
табларини жами 430 минг ўқувчи тамомла-
ди. Айни чоғда 701,9 минг бола 1-синфга 
қадам қўйди. 2035 йилга бориб, 7-17 ёш 
оралиғидаги болалар сони 9 миллион 737,4 
мингга етиши кутилмоқда. Бу эса 2035/2036 
ўқув йилига қадар қўшимча 3 миллион 
ўқувчи ўрни яратилишини талаб этади.

Ҳар йили олий таълим муассасалари 
меҳнат бозорига ўртача 30 минг нафар олий 
маълумотли ўқитувчи чиқаради. 2035 йилга 
бориб, олий таълим муассасаларига қабул 
даражасини 55 фоизга етказиш ва хотин-
қизлар учун ажратиладиган квоталарни 
ошириш натижасида олий таълим муасса-
салари ҳар йили ўртача 40 минг педагог 
кадрни тайёрлаш имкониятига эга бўлади, 
ўқитувчилар сони 970 мингни ташкил этади. 
Натижада ҳар бир ўқитувчига 10 ўқувчи тўғ-
ри келади. 

Ушбу ҳисоб-китобларга асосланиб айтиш 
мумкинки, яқин келажакда ўқитувчиларга та-
лаб юқори бўлади. Шунга қарамай, уларнинг 
етишмаслиги кузатилмайди, айрим катта ша-
ҳарлар бундан мустасно саналади.

— Аҳолини рўйхатга олиш жараёнида 
йиғиладиган маълумотлар, ўз навбатида, 
республика ва ҳудудларни ижтимоий-иқти-
содий ривожлантириш, янги иш ўринлари 
яратиш, аёллар ва болалар саломатлигини 
яхшилаш, оилаларга ёрдам кўрсатиш, соғ-

лиқни сақлаш, таълим бўйича дастурларни 
манзилли ишлаб чиқиш имкониятини кен-
гайтиради, — дейди Қобил Бердиқулов. — 
Айни чоғда улар аҳоли пунктлари инфрату-
зилмасини яхшилаш, меҳнат ресурсларидан 
фойдаланиш ва жойлаштириш бўйича қис-
қа, ўрта ва узоқ муддатли прогнозлар, дас-
турларни ишлаб чиқишда ҳам ниҳоятда қўл 
келади. Масалан, одамларнинг бир жойдан 
иккинчи жойга иш топиш ёки бошқа мақсад-
ларда кўчиб юриши, бандлиги ва касби тўғ-
рисидаги маълумотлар бутун мамлакат ёки 
унинг муайян ҳудудида ишлаб чиқариш ва 
хизмат кўрсатиш соҳасини ривожлантириш-
ни режалаштириш имконини беради.

Шунингдек, аҳолини рўйхатга олиш нати-
жалари аҳоли жон бошига макроиқтисодий 
кўрсаткичларнинг тақсимланишини ҳисоб-
лашда ишлатилади, миграция ҳолатини, меҳ-
нат ресурслари тақсимотини аниқ кўрсатиб 
беради.

Тайёргарлик кўриш ишлари 
ва синов натижалари

Республикамизда аҳолини рўйхатга олиш-
га тайёргарлик кўриш ишлари бундан беш 
йил олдин бошланган. Президентимизнинг 
2019 йил 5 февралдаги “Ўзбекистон Рес-
публикасида 2022 йилда аҳолини рўйхатга 
олишни ўтказиш концепциясини тасдиқлаш 
тўғрисида”ги  фармони қабул қилиниб, бу 
жараённи 2022 йилда ўтказиш белгилан-
ган эди. 2020 йилда бошланган коронавирус 
пандемияси сабабли тадбирни ўтказиш 2023 
йилга кўчирилди. Кейинчалик бу муддат ҳам 
айрим сабабларга кўра ортга сурилди.

Лекин аҳолини рўйхатга олишга тайёргар-
лик тўхтаб қолгани йўқ, аксинча, белгиланган 
тартибда давом эттириб келинмоқда. Ўтган 
давр мобайнида аҳолини рўйхатга олишнинг 
махсус веб-сайти (aholi.stat.uz) амалиётга жо-
рий қилинди. Ўтказилган очиқ танлов асоси-
да аҳолини рўйхатга олиш тадбирининг лого-
типи ва шиори (“Янги Ўзбекистоннинг бир 
қисми бўл!”) тайёрланди.

БМТ Аҳолишунослик жамғармасининг 
Ўзбекистондаги ваколатхонаси билан ҳам-
корликда хорижий экспертларни жалб қилган 
ҳолда бу соҳадаги илғор давлатларнинг таж-
рибалари асосида аҳолини рўйхатга олиш-
нинг норматив-ҳуқуқий ва услубий асослари 
ишлаб чиқилди. Жумладан, “Аҳолини рўй-
хатга олиш тўғрисида”ги қонун лойиҳаси 
тайёрланиб, 2020 йил 16 март куни қабул қи-
линди. 

Аҳолини рўйхатга олишнинг бирламчи 
маълумотларини йиғиш, қайта ишлаш, таҳ-
лил қилиш ва натижаларини шакллантириш 
имконини берувчи “Аҳолини рўйхатга олиш” 
ахборот тизими амалиётга жорий қилинди. 
Энди у янада такомиллаштирилади. 

Вазирлар Маҳкамасининг 2020 йил 11 
ноябрдаги “Ўзбекистон Республикасида 2023 

йилда аҳолини рўйхатга олишга тайёргарлик 
кўриш ва уни ўтказиш чора-тадбирлари тўғ-
рисида”ги қарорига биноан, 2021 йилда Анди-
жон вилоятининг Хўжаобод, Тошкент вилоя-
тининг Юқори Чирчиқ, Тошкент шаҳрининг 
Яшнобод туманлари ҳамда Хоразм вилояти-
нинг Хива шаҳрида синов тариқасида аҳолини 
рўйхатга олиш тадбири ўтказилди. 

Ушбу жараёнга 1885 ходим шартнома асо-
сида жалб қилинди. Синов жараёнлари уч хил 
усулда, яъни интернет орқали респондентлар 
томонидан саволномаларни мустақил равиш-
да тўлдириш, қоғоз ва планшет усулларида 
рўйхатга олувчи ходимларнинг улар билан 
юзма-юз сўров жараёни орқали ўтказилди. 
Планшет усулида аҳолини рўйхатга олиш қо-
ғоз усулига нисбатан қулай, тезкор ва иқти-
содий жиҳатдан самаралироқ экани кўринди. 

Ўн икки кун давомида ўтказилган жа-
раёнларда қоғоз усулида бир нафар рўйхатга 
олувчи 350 дан 400 нафаргача шахсни рўй-
хатга олган бўлса, планшет шаклида 500 дан 
750 нафаргача тўғри келди.

Синов тариқасида аҳолини рўйхатга олиш 
жараёнларида иштирок этиш учун 11 киши-
дан иборат халқаро кузатув миссияси мамла-
катимизга ташриф буюриб, тўртта ҳудудда бу 
борада кўрилган тайёргарлик ва уни ўтказиш 
ишлари билан бевосита танишди. Миссия 
вакиллари бу жараённи ижобий баҳолаб, уни 
янада сифатли ва замонавий усуллардан фой-
даланган ҳолда ўтказиш юзасидан таклиф 
ҳамда тавсиялар берди. 

Шундан келиб чиқиб, мамлакатимизда 
2025-2026 йилларда ўтказиладиган аҳолини 
рўйхатга олиш жараёнларини интернет тар-
моғи орқали ҳамда планшет қурилмаларидан 
кенг фойдаланган ҳолда ўтказиш режалашти-
рилмоқда.

Шунингдек, 2022 йил август ойида барча 
маҳаллаларнинг хариталари жойидаги ҳолат-

га мослиги ўрганилиб, аҳоли яшаётган турар 
ҳамда нотурар жой рўйхати тузиб чиқилди. 
Мазкур тадбирга республика бўйича жами 
6148 шахс уй-жойлар рўйхатини тузувчи хо-
дим (регистратор) сифатида шартнома асоси-
да ишга жалб этилди.

Ўрганишлар натижасида ҳудудларда жами 
1,1 миллионга яқин хонадон рақамланмага-
ни, 3 мингдан ортиқ хонадон рақами маҳалла 
хариталаридагига мос келмагани, 181 минг-
дан ортиқ янги қурилган бино ва уй маҳалла 
хариталарига киритилмагани, бузилган 30 
мингга яқин бино ва хонадон харитадан чи-
қарилмагани ва 24 мингдан зиёд кўча номи 
ўзгарган бўлса-да, харитада ўзгартирилмага-
ни аниқланди. 

Мазкур камчиликлар умумлаштирилиб, 
кадастр органларига тақдим этилди ва улар 
томонидан ҳудудий статистика органлари 
билан биргаликда камчиликлар бартараф 
этилиб, 9 мингдан ортиқ маҳалла хариталари 
тўлиқ янгиланди. 

Олдинда қилинадиган ишлар ҳали кўп. 
Негаки, аҳолини рўйхатга олиш орқали юр-
тимизнинг ҳар бир манзили, энг чекка ва 
олис маҳаллаю кўчаларигача доир барча маъ-
лумотларни ўзида мужассам этган ягона ах-
борот базаси яратилади. 

Бу қимматли маълумотлардан кейинги ўн 
йилликка мўлжалланган, оилаларни қўллаб-
қувватлашга қаратилган ижтимоий дастур-
ларни шакллантириш, шифохоналар, болалар 
боғчалари, мактаблар ва уй-жой қурилиши-
ни, энергетика, транспорт инфратузилмаси, 
тадбиркорлик субъектлари, хизмат кўрсатиш 
объектларини режалаштириш каби йўналиш-
ларда кенг фойдаланилади.

Рўйхатга олиш натижалари нафақат биз, 
балки келажак авлод учун ҳам муҳим аҳа-
миятга эга. Бугун биз қандай яшаганимиз ва 
қандай имкониятларга эга бўлганимиз тарих-
га муҳрланиб, авлодларга ижтимоий мерос 
бўлиб қолади. 

Сўнгги юз йилда Ўзбекистонда доимий аҳоли сонининг ўзгариши 
(2023 йил 1 январь ҳолатига, миллион киши)

Абдурауф ҚОРЖОВОВ, 
шарҳловчи

Прогнозларга кўра, 
республика аҳолиси 
йилига ўрта ҳисобда  
711 минг кишига 
кўпаяди. Ўсиш шундай 
юз берган тақдирда 
ҳам шифокорлар ва 
ҳамширалар зиммасига 
тушадиган юклама 
ортиб кетмаслиги 
кутилмоқда. 2035 йилга 
бориб, шифокорлар 
билан таъминланиш 
даражаси 10 минг 
кишига 28,4 нафарни, 
ҳамширалар билан 
таъминланиш даражаси 
эса 116,8 нафарни  
ташкил этади.

БМТ томонидан аҳоли ва уй-жой 
фондини рўйхатга олиш бўйича 
ҳар ўн йилликда раунд эълон 
қилинади ва унда аъзо давлатларга 
ўз ҳудудларида ҳар ўн йилда 
камида бир марта мазкур тадбирни 
ўтказиш тавсия этилади. Хусусан, 
2015 йилнинг 10 июнь санасидаги 
резолюцияда ҳам аъзо давлатларга 
шундай тадбирни йўлга қўйиш 
таклиф қилинган. 

А²ОЛИНИ РªЙХАТГА ОЛИШ
ШУНЧАКИ СТАТИСТИКА ЭМАС

“

“

2023 йил бошида 3-6 ёш 
оралиғида бўлган болалар сони 

2 миллион 925,2 минг нафар 
бўлса, 2035 йилга бориб, 3 миллион 

738,3 мингга етиши кутилмоқда. 
Ўтган йил бошида республикада 

29 минг 420 та мактабгача таълим 
ташкилоти фаолият юритган, улардаги 

тарбияланувчилар сони 2,1 миллион 
нафарни ташкил этган 

(қамраб олиш даражаси 
71,8 фоиз).

ТА²ЛИЛ ВА ТА¯¯ОС

Бошланиши 1-бетда

Рўйхатга олиш 
натижалари нафақат 
биз, балки келажак 
авлод учун ҳам 
муҳим аҳамиятга 
эга. Бугун биз 
қандай яшаганимиз 
ва қандай 
имкониятларга 
эга бўлганимиз 
тарихга муҳрланиб, 
авлодларга 
ижтимоий мерос 
бўлиб қолади.

Мактаб — инсон ҳаётида ўзига хос ўрин эгалловчи, унинг камол топишида 

пойдевор бўлиб хизмат қилувчи зиё маскани. Билимлар пойдеворини эса айни 
шу даврда мустаҳкам қуриш лозим.

2024 йил 29 март, 63-сон

МулоҳазаТаълим

“Иккита тил ва битта касб” тамойили асо-
сида ушбу мактабда иккинчи хорижий тил ва 
битта касб-ҳунарга ўргатиш амалиёти йўлга 
қўйилган. Азамат Алмардонов 7-синф ўқув-
чиларига иккинчи чет тили сифатида немис 
тилидан дарс беради. Илгари бу ерда фақат 
битта хорижий тил ўқитилиши сабабли му-
тахассислиги бўйича дарс соатлари йўқ эди. 
Узоқ масофага қатнаб, бошқа мактабларда 
ишларди. Энди эса ўзининг маҳалласида иш-
лаш имконияти яратилди. 

Худди шундай, юртимизда ўқитувчи ва 
мураббийларнинг меҳнат шароитини яхши-
лаш, таълим сифатини ошириш чоралари 
барча жойда, хусусан, энг чекка туманлардан 
бўлмиш Олтинсойда ҳам кўриляпти.

Олтинсой туманидаги 65-умумтаълим 
мактабида 10-синф ўқувчиларига тикувчилик 
касбини ўргатиш амалиёти йўлга қўйилган. 
Дарҳақиқат, инсоннинг касб-кори, ҳунари 
бўлса, уйда ўтириб ҳам ўзини банд қилиши, 
рўзғорига наф келтириши мумкин. Бу билан 
жамиятда ўз ўрнини топиш имкониятига эга 
бўлади. Шу жиҳатлар ҳисобга олинган ҳолда 
таълим масканида қиз болаларга тикувчилик 
сир-синоатлари пухта ўргатилмоқда.

— Ҳунари бор хор бўлмайди, — дейди 
ушбу мактаб ўқитувчиси Моҳира Саидо-
ва. — Табиийки, мактабни битираётган 

ўқувчиларнинг ҳаммаси ҳам олий таълим-
да ўқишни давом эттира олмайди, рўзғор 
ташвишлари учун бирор касб ё ҳунарнинг 
бошини тутишга интилади. Бу эса маъ-
лум бир вақт талаб этиши табиий. Ана шу 
жиҳатларга алоҳида эътибор қаратилиб, 
ўқувчиларнинг мактаб давридаёқ аниқ бир 
ҳунарни пухта ўзлаштириши учун шароит 
яратилди. Бу, айниқса, қизлар учун жуда 
қулай бўлди. 

Олтинсой туманида мавжуд 69 та умум-
таълим мактабида жойлашув ва ички имко-
ниятлардан келиб чиқиб, 64 хил ишчи касб 
бўйича махсус ўқув хоналари ташкил этилиб, 
курслар олиб борилмоқда. Бундан ташқари, 
профессионал таълим муассасалари ва мо-
номарказлар билан ҳамкорликда 10 турдаги 
касбни тўгарак машғулоти шаклида ўргатиш 
ҳам йўлга қўйилган. 

Юртимизда  кейинги йилларда умумтаъ-
лим  мактабларида ўқувчиларга иккита хори-
жий тил ва касб ўргатиш тизими кенг жорий 
этилмоқда. Жумладан, Сурхондарё вилояти 
шаҳар ва туманларида ҳам ўқувчиларга 2 та 
хорижий тил ва 1 та касб ўргатиладиган 14 та 
мактаб танланиб, белгиланган талаб асосида 
замонавий жиҳозланди. Бу йил эса вилоятда-

Мактабга ўқувчи дафтар-китобсиз кели-
ши мумкин, лекин қўлида, албатта, телефон 
бўлади. Шунинг ўзиданоқ айрим ўқувчилар 
учун мактабга келиш, таълим олиш шун-
чаки хўжакўрсинга эканини билиш қийин 
эмас.

Хўш, бундан оилада ота-она, мактабда 
раҳбарият, ўқитувчилар бехабарми? Йўқ, 
албатта! Буни кўриб-билиб турган ота-она 
фарзандининг ўқишга бораётганидан, мак-
таб жамоаси эса ўқувчининг дарсга келаёт-
ганидан хурсанд.

Буни арзимайдиган ҳолат деб бўлмайди. 
Айни дамда таълимни бугунги талаблар да-
ражасида ташкил этиш асосий масала экан, 
энг аввало, тартиб-интизомни йўлга қўйиш 
шарт. У таълимдаги барча муваффақият-
ларимизнинг гаровигина эмас, илҳомчиси 
ҳам. Тартиб-интизом бўлмас экан, инсон 
маънавият ва маърифатдан йироқлашиб бо-
раверади. Маънавиятсиз инсон эса...

Бугун ўқувчининг дарсга дафтар-ки-
тоб, қалам-ручка ва бошқа ўқув қуролла-
ри билан келишини, шу билан бирга, қўл 
телефонини махсус шкафга қўйишини, 
иложи бўлса, мактабга телефонсиз бори-
шини шарт қилиб қўйиш вақти етди. Бу-
сиз ўқувчиларимизни тартиб-интизомли, 
масъулиятни чуқур ҳис этадиган, мактаб-
ни ўз уйидек, ўқитувчиларни ота-онасидек 
кўриб, иззат-ҳурматини ўрнига қўядиган, 
қадрлайдиган қилиб тарбиялашимиз осон 
кечмайди. Ота-она бу муаммо мактабнинг 
иши, мактаб эса бу ота-онанинг вазифаси, 
дейиши, маҳалла қўл қовуштириб туриши 
билан иш битмайди.

Давлатимиз раҳбари таълим-тарбия 
ишида оила, мактаб ва маҳалла елкама-ел-
ка туриб ишлаши лозимлигини қатъий қи-
либ қўйгани бежиз эмас. Чунки бу учлик 
ўз фаоллари билан ҳар қандай масалани, 
ҳар қандай муаммони ечишга қодир. Лекин 
бу қатор омиллар билан боғлиқлигини ҳам 
унутмаслигимиз керак. 

Аввало, оила ҳам, мактаб ҳам, маҳалла 
ҳам шу пайтгача давом этиб келган лоқайд-
ликдан қутулиши лозим. Ҳозир дарс пай-
тида тартиббузарлик қилгани ёки берилган 
саволга жавоб беролмагани учун ўқитувчи 
ўқувчига дашном бергудай бўлса, балога 
қолади. Ўқувчининг ота-онаси важоҳат би-
лан келиб, ўқитувчининг ёқасига ёпишади. 
Буни интернет тармоқларида кўп бор куза-
тяпмиз. Ҳатто ўқитувчини судга бериш ҳол-
лари ҳам учраяпти. Шу боис, ўқитувчи “Сен 
менга тегма, мен сенга тегмайман” йўлига 
ўтишга мажбур бўлди. Оқибатда ўқувчи на-
зоратсиз қолди. Хоҳласа мактабга боради, 
хоҳламаса йўқ, хоҳласа дарс тайёрлайди, 
хоҳламаса китобни очиб кўрмайди ҳам. 

Назаримда, энди бундай ҳолатга узил-
кесил нуқта қўйиш учун ота-боболаримиз-
нинг “Бир болага етти маҳалла ҳам ота, ҳам 
она” деган пурҳикмат мақолига амал қилиб, 
бир ёқадан бош чиқариш вақти келди. Ўқиш 
давомида ўқитувчи ўқувчининг ота-онаси 
ҳисобланади. У ўз ўқувчисини тартибга ча-

МУАММОНИНГ 

Олтинсой туманида истиқомат қилувчи Азамат Алмардонов 
ҳар куни эрта тонгдан мактабга — севимли ишига шошади. 
Мактабга кираверишдаги ёзувларни ҳар доим баъзан 
пичирлаб, баъзан баланд овозда ўқийди: “Янги Ўзбекистон — 
мактаб остонасидан бошланади”.

ги яна 33 та умумтаълим мактабида шундай 
тизим жорий этилиши белгиланган. 

— Сурхондарёда ҳозирги пайтда мак-
табгача ва мактаб таълими тизимида 960 та 
мактаб, 17 та ихтисослаштирилган мактаб ва 
мактаб-интернати, 16 та “Баркамол авлод” 
маркази, 456 та давлат мактабгача таълим 
ташкилоти мавжуд. Шу кунларда Термиз 
шаҳри ва туманлардан мактаблар танлаб 
олиниб, ўқувчиларга хорижий тиллар ва 
касб-ҳунар ўргатилмоқда. Мазкур танланган 
мактабларда касб-ҳунар устахоналари таш-
кил этилди ва жиҳозлар, зарур ашёлар билан 
таъминланди, — дейди Сурхондарё вилоят 
мактабгача ва мактаб таълими бошқармаси 
бошлиғи ўринбосари Бекзод Тошпўлатов. 

Мактаб ўқувчиларини камида иккита хори-
жий тил ва битта касб-ҳунарга ўргатиш йўлга 
қўйилиши ҳамда 11-синфнинг “Ҳаёт мактаби” 
этиб белгиланиши келажак авлод эгаларининг 
камолотида, касб ва тил ўрганиб, ҳаётда ўз ўр-
нини топишида муҳим ўрин тутади. 

— Бугун таълим тизимига ҳар қачонги-
дан-да катта эътибор қаратилмоқда. Аввал 
мактабни битирган ўқувчи ўрта-махсус ёки 
олий маълумот олиш учун ўқишни давом эт-
тиришга мажбур бўлган бўлса, айни пайтда 
олий таълимни давом эттиришидан қатъи 
назар, дарс билан бирга чет тиллари ҳамда 

ўқувчининг қизиқишига қараб, бирор касб-
ҳунар ўргатилиши йўлга қўйилмоқда, — дей-
ди Сурхондарё вилоят педагогика маркази 
мутахассиси Роҳила Маматқулова. — “Ўзбе-
кистон — 2030” стратегиясининг 100 та ус-
тувор мақсади қаторидан жой олган учинчи 
мақсад умумий ўрта таълим тизимини янги 
босқичга олиб чиқиш ҳисобланади. Шунга 
кўра, таълим ташкилотларига ҳар йили 500 
нафар “тил эгалари” бўлган хорижий мута-
хассисларни жалб этиш ҳамда барча умумий 
ўрта таълим муассасаларида касб-ҳунарларга 
ўргатиш курсларини жорий этиш белгилаб 
олинган. Бу эса ўқувчиларнинг келажакда 
ўз ишини бошлаши, ҳаётга мустақил қадам 
ташлашида муҳим аҳамият касб этади. 

Мактаб — инсон ҳаётида ўзига хос ўрин 
эгалловчи, унинг камол топишида пойдевор 
бўлиб хизмат қилувчи зиё маскани. Билимлар 
пойдеворини эса айни шу даврда мустаҳкам 
қуриш лозим. Мамлакатдаги ҳар бир болага 
сифатли таълим -тарбия бериш, қўллаб-қув-
ватлаш, иқтидор ва қобилиятини рўёбга чи-
қаришга етарли шароит яратиш давлатимиз 
сиёсатининг устувор йўналиши экани йўлга 
қўйилаётган халқчил тамойиллар воситасида 
яна бир бор ўз ифодасини топмоқда.

қиришга, танбеҳ беришга ҳақли. Буни ота-
она тўғри тушуниши ва қўллаб-қувватлаши 
керак.

Мактаб чўлда эмас, маҳалла ҳудудида 
жойлашган. Маҳаллада эса еттилик иш-
лаяпти. У ҳуқуқ ва имкониятга эга бўлган 
жуда катта куч. Энди улар ҳам бировнинг 
мурожаат билан келишини кутиб ўтирмай, 
кабинетдан чиқиб ишлаши лозим. Чун-
ки ҳанузгача тўрт-беш ўқувчининг дарсга 
кирмай, кўздан холироқ жойда папирос 
тутатганча валақлашиб ўтирганини кўриб 
турибмиз. Эҳтимол, бундан мактаб ҳам, 
ота-оналар ҳам бехабардир. Лекин маҳал-
ла хабардор. Назаримда, Миллий гвардия-
нинг мактабдаги давоматни назоратга ол-
гани кўпчиликнинг кўнглидаги иш бўлди. 
Қисқа муддатда мактабларда давоматнинг 
98 фоизга кўтарилгани жуда қувончли ҳол. 
Ишончим комилки, ота-она, мактаб, маҳал-
ла, Миллий гвардия биргаликда  ишлашни 
йўлга қўйса, таълим ва тарбияда, албатта, 
ижобий ўзгариш бўлади.

ОСМОНДАГИ БОЛАЛАР
Ўтган йили уйимиз рўпарасидаги инс-

титут дарвозаси олдида беш-олти талаба 
танаффусда папирос тутатадиган бўлди. 
Кейин ўн беш-йигирма нафарга етди. Улар 
институт маъмуриятидан дакки эшитди, 
шекилли, чеккароққа ўтиб чекадиган бўл-
ди. Кейин-кейин яна аввалги жойларига 
қайтди. Ҳозир улар сони эллик-олтмишга 
яқинлашиб қолди. Эртага юз-икки юзга 
етмаслигига ким кафолат беради? Улар 

каби дарсга кирмай, пана-пана жойда тўрт-
бешта бўлиб чекиш билан шуғулланаётган 
ўқувчилар бугун бу зарарли йўлдан қай-
тарилмас экан, эртага кеч бўлади. Бугун 
бемалол чекаётган бола эртага бемалол 
спиртли ичимлик ичади. Чунки назорат-
сизлик, хоҳлайсизми-йўқми, салбий ҳолат-
ларга, жиноятга олиб боради. Бу кўп бора 
исботланган.

Ривожланган давлатларнинг айримлари-
даги вазирлик ва идораларнинг раҳбарлари 
ишга жамоат транспортида бориб-кели-
шини эшитганмиз, ижтимоий тармоқларда 
кўрганмиз. Бизда эса бошқачароқ. Пой-
тахтдаги айрим мактаблар дарвозаси олди 
эрталаб фалон маркали хизмат машиналари 
билан тирбанд бўлади. Уларнинг орқа ўрин-
диғидан бирин-кетин тушган йигит-қиз-
лар “Қанақа машинада юришимни кўриб 
қўйинглар”, дегандай ғўдайганча атрофга 
нигоҳ ташлаб, ичкарига йўл олади. Дарсдан 
сўнг уларни яна ўша хизмат машиналари 
олиб кетади. 

Бунинг нимаси ёмон, дейсизми? Ёмон-
лиги шундаки, ўзларини осмонда кўради-
ган бундай ўқувчиларнинг кўпчилиги ун-
ча-мунча одамни менсимайди. Ўқувчилар 
у ёқда турсин, ўқитувчиларга ҳам панжа 
орасидан қарайди. Улар ўзларига ўхшаган 
кийими қимматбаҳо бўлган, киссасида пули 
бор “ман-ман”чилар билан бирга ўтириб, 
бирга туради. Баъзи бир ўқитувчиларимиз 
эса “оч қорним, тинч қулоғим”ни маъқул 
кўриб, ўқиши ҳаминқадар бўлган ана шун-
дай ўқувчиларнинг ножўя хатти-ҳаракат-
ларидан кўз юмишни афзал кўради. Керак 
бўлса, сўраган баҳосини ҳам қўйиб беради. 

Хўш, энди айтинг-чи, ўзини ўзгалардан 
юқори қўядиган бундай бойвачча эркатой-
лар бунақа илтифотдан кейин интизомли 
бўлиб, яхши ўқишга интиладими? Йўқ, 
албатта. Демоқчиманки, буни, аввало, ўша 
ота-оналар тушуниб етиши, олдини олиш 
чораларини кўриши керак. Бу ишга ота-она 
бош қўшмаса, мактаб уларни эплаши қийин 
кечади.

ЭРТАКНИНГ ЭРТАСИ БОР

Биз бобо ва бувимиз, ота ва онамиздан 
халқ эртакларини тинглаб улғайган авлод-
миз. Дўстлик, меҳр-оқибат, қадр-қиммат, 
ҳалоллик, адолат, элпарварлигу юртпарвар-
лик, меҳнатсеварлигу бунёдкорлик, аҳилли-
гу бирдамлик, матонату жасорат туйғула-
рига йўғрилган эртакларни жону дилимиз 
билан эшитар, уларнинг тугаб қолмаслиги-
ни жуда-жуда хоҳлар эдик.

Эртак ниҳоясига етгач, бобомиз ё бу-
вимизга ялиниб-ёлвориб, иккинчисини, 

кейин учинчисини айтиб беришини сў-
рардик. Оиламиз катталари эртакни биз 
— болаларни хурсанд қилиш учунгина 
эмас, балки ўша эртак ичига олиб кириб, 
воқеаларни диққат билан кузатиб, яхши 
билан ёмонни, оқ билан қорани ажрати-
шимизни, ижобий қаҳрамонларга ҳавас 
қилишимизни, улардек бўлиш учун яхши 
ўқишимиз кераклигини қайта-қайта так-
рорлар эди. 

Мактабга қатнай бошлаганимиздан сўнг 
эртак китоблар доимий ҳамроҳимиз бўлган. 
Ёдимда, бобом ёки бувим, отам ёки онам 
ҳар оқшом ёнига ўтқизиб, эртак ўқиб бери-
шимни сўрар эди. Мен эртакни овоз чиқа-
риб ўқир, тингловчим хатоларимни тузатиб 
борар, кейин мазмунини гапириб берардим. 
Шундан сўнг эртак қаҳрамонларининг ях-
ши-ёмон хислат ва фазилатлари ҳақида са-
вол-жавоб бошланарди. 

Бора-бора савол-жавобимиз баҳсга айла-
нарди. Бу мени баҳсда довдираб қолмаслик 
учун ўқиганимни такрор ўқишга, қаҳрамон-
лар ниятини англаб олишга, уларнинг хат-
ти-ҳаракатига муносабатимни  билдиришга 
ўргатди. Шу тариқа китоб ўқишга қизиқи-
шим кундан кун ортиб, бадиий адабиётга, 
журналистикага кириб келдим.

Орадан ярим асрдан кўпроқ вақт ўтди. 
Энди ўзим бобо бўлиб, набираларимга эртак 
сўзлаяпман. Бу эртакларнинг кўпчилиги бо-
лалигимда бобом, бувим, ота-онамдан эшит-
ганларим. Ҳар гал улардан бирини айтишга 
оғиз очганимда эртакчи жигарларим кўз 
олдимда намоён бўлиб, қулоқларим остида 
овозлари эшитилаётгандай туюлади. Кўнг-
лим бўшашиб, кўзларимга ёш қалқиб келади.  

— Бобожон, эртак айтиб беринг, — дей-
ди кўзларимга мўлтиллаб қараб турган на-
бирам. — Мен уни эртага боғча опамга ай-
тиб бераман.

Мен чуқур хўрсинганча эртак айта бош-
лайман...

Яқинда сартарошхонага кирдим. Уч-тўрт 
ёшли болакай отасининг қўл телефонини 
сўраб, ер тепиниб йиғлар, соч олдираётган 
ўттиз ёшлар атрофидаги йигит ўғлини яхши 
гап билан овунтиролмай, жеркиб ташлади. 
Болакай эса янаям авжига чиқди. Тоқати 
тоқ бўлган ота илгакда осиғлиқ турган кос-
тюмининг ён чўнтагидан қўл телефонини 
олиб, ўғлига узатди. Йиғидан таққа тўхта-
ган болакай енги билан кўз ёшини артганча 
у ёқ-бу ёққа аланглаб, ёнимдаги бўш стулга 
ўтириб, хурсанд бўлганча нималарнидир 
кўра бошлади. Мен эртак эшитиш ўрнига 
жангари кинолар ичида улғаяётган  бола-
кайга, ундан ҳам кўпроқ унинг отаси билан 
онасига ачиндим. 

Афсуски, ҳозирги ота-оналарнинг кўп-
чилиги боғча ва мактабга борадиган боласи-
ни  эртак эшитишга, эртак ўқишга қизиқти-
риш ўрнига онгини ур-йиқиту ўлдир-ўлдир 
кинолар билан заҳарламоқда. Чақалоқларни 
қўл телефонидаги ваҳимали қўшиқлар би-
лан аллаламоқда. Бу кетишда бора-бора эр-
так нималигию алла нималигини  бутунлай 
унутиб қўймаймизми?!

Энди ўйлаб кўринг, боласини  овутиш 
учун қўлига телефон бериб қўяётган, бўш 
вақти бўлди дегунча боласининг олдида те-
лефон титиш билан банд бўлаётган, хизмат 
машинасини ўғил-қизига бериб қўйиб тал-
тайтираётган, шу билан уни худбинликка 
ўргатаётган ота-оналар, катталар фарзанди-
га намуна бўла оладими? 

Шундай оилада катта бўлган, умрида  
эртак эшитмаган бола китоб ўқийдими, 
мактабга борадими, ўқитувчисини, устози-
ни ҳурмат қиладими? Мактабдаги муаммо-
лар илдизини шундан, яъни ота-оналардан, 
катталардан қидиришимиз керак, назарим-
да. Зеро, оилада ота-она барча замонларда 
фарзанд учун намуна бўлиб келган, болалар 
уларга қараб, уйда, кўчада, жамоат жойла-
рида ўзини тутишни, катталарга муомалани 
ўрганган...

Нуриддин ОЧИЛОВ,
журналист

Сарвар ТЎРАЕВ, 
“Янги Ўзбекистон” мухбири

Ўқитувчи “Сен 
менга тегма, мен 
сенга тегмайман” 
йўлига ўтишга 
мажбур бўлди. 
Оқибатда ўқувчи 
назоратсиз қолди. 
Хоҳласа мактабга 
боради, хоҳламаса 
йўқ, хоҳласа дарс 
тайёрлайди, 
хоҳламаса 
китобни очиб 
кўрмайди ҳам. 

БУ АРЗИМАЙДИГАН НАРСА ЭМАС
Фарзандини ёмон кўзлардан асраб, соғлом, 
билимдон ва ҳунарли қилиб тарбиялаш барча 
замонларда ҳар бир оила, ҳар бир ота-онанинг 
бурчи, асосий вазифаси бўлиб келган. Ҳозирги 
таҳликали замонда бу масала долзарблиги кун 
сайин эмас, соат сайин ортиб боряпти. Зеро, 
кўплаб ғаразли мақсадли ижтимоий тармоқлар 
ёшларга таъсирини ўтказишга уринмоқда. Энг 
ачинарлиси, улар мақсадларига эришяпти ҳам.

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 1037.

44909 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Мухтасар Тожимаматова 
Мусаҳҳиҳ: Насиба Абдуллаева
Дизайнер: Хуршид Абдуллаев

Маънавият кўзгуси бўлган она тилига муносабат шахснинг маънавиятга 
муносабатини ҳам белгилайди. Камол топаётган ёш авлодга она тилига эътибор ва эҳтиром, 

унга давлат тили сифатида қарашнинг масъулияти каби туйғуларни сингдириш ва 
мустаҳкамлаб бориш долзарб масаладир.6 МАЪНАВИЯТ

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

2024 йил 29 март, 63-сон

Шу ўринда, катта устозларимиздан эшитга-
ним бир воқеа ёдимга тушади. Мустақиллик-
нинг илк йилларида давлат арбоби, профессор 
олим Эркин Юсупов Ўзбекистон БМТнинг 
таълим, маданият ва фан масалалари билан 
шуғулланувчи ташкилоти бўлган ЮНЕСКОга 
аъзо бўлгандан сўнг делегация таркибида илк 
бор ташкилот қароргоҳи жойлашган Париж 
шаҳрига боради. Халқаро тадбир бошланиш 
арафасида ЮНЕСКО бош директори Феде-
рико Майор йиғилганларга мурожаат этади: 
“Хонимлар ва жаноблар! Мен сизлардан узр 
сўраган ҳолда, бугун дипломатик қонун-қоида-
ларни бир оз бузмоқчиман. Бугунги йиғилиши-
мизда ташкилотимизнинг янги аъзоси бўлган 
мамлакат вакиллари иштирок этмоқда. Мен 
уларни саккизинчи қатордан биринчи қатор-
га ўтиб ўтиришларини сўрайман”. Шунда 
масъуллар келиб, Ўзбекистон вакилларини 
биринчи қаторга ўтказади. Ҳамма ҳайрон. 
Аслида, бу ҳолат халқаро дипломатик этикет 
қоидаларига зид ҳисобланарди. Шунда Майор 
яна сўзида давом этади: “Хонимлар ва жаноб-
лар, мен шу ишни қилмай, йиғилишни бошлай 
олмас эдим. Чунки бу янги вакилларимиз Ўзбе-
кистондан келган. Нима учун уларни биринчи 
қаторга ўтказганимни сўрасангиз, айтаман. 
Чунки бу юрт дунё тамаддунига, илм-фан 
тараққиёти, маънавият камолотига беҳисоб 
ҳисса қўшган буюк тарихий шахслар ватани-
дир. Биз биламизки, дунё тамаддунига энг кўп 
ҳисса қўшган олиму фозиллар сараланиб, энг 
буюк хизмат қилган 200 нафари тан олинади. 
Уларни ҳам саралаб, муносиблар ичра муносиб 
саккизта буюк даҳо тан олинган. Мана шу 
саккиз даҳонинг олтитаси Ўзбекистон ҳуду-
дида туғилиб, яшаб, илм-фан ривожига буюк 
ҳиссаларини қўшган. Бу вакилларимиз эса ана 
шу даҳо аждодларнинг авлодларидир!”. Шун-
да бутун зал оёққа туриб, юртимиз вакиллари-
ни бардавом олқишлайди. 

“Шу дамда кўзларимдан тинимсиз ёш 
оқарди, — дея хотирлайди Эркин Юсупов. — 
Баъзилар бизни кичик миллат атаб, тан олмай 
турган ўша даврда бу тарихий ҳақиқатни би-
ладиганлар, тан оладиганлар, эътироф ва эҳ-
тиром этгувчилар борлигидан фахр ва ғурур 
ҳис этаётгандим”. 

* * *
Эсимдан чиқмайди, ўшанда ўғлим боғча 

ёшида эди. Боғча опалари болаларга ватан 
байроғи ҳақида гапириб, суратини чизишни 
ўргатибди. Ўша куни ўғлим ўзи ясаган бай-
роқчани уйга хурсанд бўлиб кўтариб келди. 
Кейин уни еру кўкка ишонмай, ҳаммага мақ-
таниб чиқди. Бола эмасми, бир оз вақт ўтиб 
хонасига кирсам, ясаган байроғи ерда ўйин-
чоқлари орасида ётибди. Боламни чақириб 
танбеҳ бердим.

Миллий ғурур

БАХТНИНГ СУРАТИ

Чиқариб нурафшон йўлга карвонин,
Бошига кўтариб тенгсиз сарбонин,
Куч олиб истиқлол зафарларидан,
Яна юлдузларга тақаб нарвонин,
Ўзбек келаётир тарих қаъридан!

Йўл бўшат, дилларда музлаган армон!
Йўл бўшат, менсимай хор қилган нодон!
Яна минг йилликнинг тонготаридан,
Йўл бўшат, замона! Йўл бўшат, жаҳон! —
Ўзбек келаётир тарих қаъридан! 

Зилола ХЎЖАНИЁЗОВА,
Ўзбекистон Ёзувчилар уюшмаси 
аъзоси, шоира

— Ерда ётган нима, болам? 
— Қоғоз-ку, ойижон, — деди кўзлари мўл-

тираб. 

Мен унга байроғимиз давлат рамзимиз, 
ғуруримиз-фахримиз, уни ерга ташлаш нон-
ни увол қилиш каби ёмон иш эканини тушун-
тирдим. Сўнгра биргалашиб байроқчамизни 
хонасининг баланд жойига илиб қўйдик. 

Ойлар ўтди. Баҳор кунларининг бирида 
боғчадан қайтарканмиз, ортимда ўйнаб ке-
лаётган болам “Ойижон, қаранг, ёмон бола-
лар байроғимизни ерга ташлабди”, деб қол-
ди. Қарасам, боламнинг қўлида байроғимиз 
рангидаги бир бўлак тасма турар, ўғлим 
эса унинг чангларини меҳр билан пуфлаб 
қоқарди.

Шунда англадимки, биз Ватан, она юрт-
га муҳаббат, миллий ғурур каби муқаддас 
тушунчаларни фарзандларимизнинг тоза 
руҳига, беғубор тасаввурига илк болалик 
даврлариданоқ сингдирмоғимиз лозим. 
Зеро, боғча, мактабларда берилаётган илм ва 
тарбия бир томону оилада дастурхон атро-
фида момоларимиз-боболаримиз, ота-она-
лардан эшитадиган сабоқлари, насиҳатлари 
бир томон бўлиб, гўдак қалбларга мангуга 
муҳрланади.

* * *
Юртимизга Латвиядан хизмат сафари билан 

келган ҳамкасбларимизга ҳамроҳ бўлиб Тош-

кент вилоятининг кенг пахтазорларидан ўтиб 
борарканмиз, меҳмонларимиздан бири — Kaс-
парс далани кўрсатиб, “Бу пахта эмасми?” деб 
сўради. Унинг сўзларини тасдиқладик. У эса 
“Мен пахтани фақат телевизорда кўрганман”, 
деди ҳайрат билан пахтазорга боқиб. Меҳмон-
ларимизга ростакам пахтани кўрсатиш учун 
ҳайдовчимизга йўл четида тўхташини сўрадик. 
Йўл-йўлакай ҳамкасбларимиздан бири пахта 
ҳақида билганларини, ёшлигидан пахта терга-
ни, бу ерлар фермерларга тегишлилигини ту-
шунтира кетди.

Латиш дўстларимиз пахтазорга ўзгача 
ҳаяжон билан кириб бораркан, чаноқларда 
қийғос очилган пахталарни авайлаб ушлаб 
кўрди, ҳар тарафдан суратга ола бошлади.

Мен пахтанинг нима эканини ҳис этиш 
учун уни қўлда узиб олиб кўриш керак-
лигини айтдим. Улар эса бир менга, бир 
пахтага қараб, “Бу мумкинми?” дея сўра-
ди. “Нега мумкин эмас?” дедим англамай. 
Kaспарс “Ахир бу бировнинг плантацияси, 
мулки бўлса, уни сўрамасдан олса бўла-
дими?” деди. Мен қўлимдаги узиб олга-
ним лўппи пахта чаноқларини узатдим-да, 
“Фақат меҳмонлар учун мумкин, ахир биз 
меҳмондўст халқмиз, чинакам пахта нима-
лигини билмай кетмайсиз-ку!” дея кулиб 
вазиятдан чиққан бўлдим. Аммо ичимда 
бир нарса узилди.

Ҳа, меҳмонлар билан ўтган шу уч кун 
ичида уларда кўп нарсани, жумладан, мил-
латига, миллий тилига жуда баланд эҳтиром 
ва ўта ҳалолликни кўрдим, ўргандим. Анг-
ладимки, аслида, “инсоф”, “ҳалоллик”, “би-
ровнинг ҳақи”, “виждон” каби тушунчалар 
инсоннинг миллати, дини билан боғлиқ эмас. 
У қалбда бўлади. Уни оиладаги тарбия, мам-
лакатдаги қонунлар ва қадриятлар ҳамиша 
мустаҳкамлаб туради.

* * *
Тил — тақдир, дегани. У миллат тақди-

ри, унинг ўтмиши ва ёрқин келажаги. Бу-
нинг учун эса миллий тил ҳаётда кенг кў-
ламда амал қилмоғи лозим. Чунки давлат 
тилининг амалдаги мустақиллиги, мустаҳ-
камлиги, мавқеи миллат қадри ва қадрият-
лари бардавомлиги, собитлигини таъмин-
ловчи кучдир.

Ҳуқуқшунос олим Тўра Хўжаниёзовнинг 
“Давлат тили — миллат тақдири” китобида 
бундай дейилади: “Биз Марказий Америка-
даги ерли аҳоли — ҳиндуларнинг, дунёга ўз 
маданияти билан танилган ацтеклар, майя-
лар, ирокезлар, сенека, рама, боригон каби 
элатларнинг деярли йўқолиб кетгани, Шимо-
лий Сибирь ва Узоқ Шарқдаги корель, помор, 
фин, ажар, нанай, ёқут, гундус, эвенк, эски-
мос, чукча, кунис, ханти, манси, бурят каби 
яна ўнлаб миллат ва элатларнинг миллий 
тиллари ва шу тиллар тугатилиши оқибати-
да батамом йўқолиб бораётган маданияти ва 
миллий қадриятларини мисол келтиришимиз 
мумкин. Бундай майда миллат, элат ва қаби-
лаларнинг йўқолиши учун қаердадир қанча-
лаб ўқ, порох сарфланган бўлса, бошқа бир 
тузумда оддий “тил сиёсати” юритилишиги-
на хизмат қилди”.

“Миллат ўлмайди, агар у ўзини ўзи ўлим-
га маҳкум этмаса” (Эмирсон). Ҳа, миллий 
тилга эътиборсизлик, ҳурматсизлик, унинг 
қадрсизланиши эса айни миллатнинг инқи-
розга ҳукм этилишидир.

Шундай экан, давлат тили масаласи ҳуку-
мат томонидан қўллаб-қувватланиши, тили-
мизнинг мавқеини қонунан ҳимоя қилиш, ма-
қомини мустаҳкамлаш адолатли ва ўз ўрнида 
зарурий давр талабидир. Миллий тил фақат 
муносабатлар воситаси эмас, балки миллий 
маданиятимиз калити, қадриятлар узвийлиги 
учун туб мустаҳкам илдиз саналади.

Бугунги глобаллашув деб аталаётган 
шиддаткор бир даврда тилимиз софлигини 
сақлаш, унга эътиборни кучайтириш, сўзла-
шувда турли хорижий ибораларни ўринли-
ўринсиз ишлатавермаслик тилимиз келажа-
гига қўшадиган энг катта ҳиссамиздир.

Маънавият кўзгуси бўлган она тилига 
муносабат шахснинг маънавиятга муносаба-
тини ҳам белгилайди. Камол топаётган ёш 
авлодга она тилига эътибор ва эҳтиром, унга 
давлат тили сифатида қарашнинг масъулияти 
каби туйғуларни сингдириш ва мустаҳкамлаб 
бориш долзарб масаладир. Бу хусусда кўп ва 

хўб гапирилган бўлишига қарамай, муаммо 
ҳамон долзарблигича қолмоқда.

Ўз тилимизга эътиборсиз бўлишга сизу 
бизнинг, шу миллат вакилиман деган ҳар бир 
инсон борки, ҳаққимиз йўқ. 

* * *
Ўтган йили хизмат сафари билан Беларус-

да бўлдик. Бир ҳафта давомида ҳамкорлари-
миз билан музокараларни битиргач, юртга 
шошдик. 

Уйга қайтишимиз олдидан Минск шаҳри-
даги катта гипермаркетга кирдик, у бошида 
турсанг, бу боши кўринмайди. Совға-салом 
учун ул-бул харид этарканмиз, маҳсулот-
ларнинг хилма-хиллигидан бошим айланиб, 
мезбон ҳамроҳимиздан сўрадим: “Мана 
буларнинг қайси бирини олганим маъқул, 
тоза, сифатлироғи қайси?”. Мезбон бир оз 
ажабланиб, мени тушунмагандай, саволимга 
савол билан жавоб қайтарди: “Тозаси қанақа 
бўлади?”. “Сен ўзинг болаларинг учун қай-
сини кўпроқ харид қиласан?”. У англаб етди, 
шекилли, жилмайиб жавоб берди: “Бизда “то-
зароқ” дегани йўқ. Мен ўзим ва болаларимга 
хуш ёқадиганини харид қиламан, аммо бу 
маҳсулот сифати билан боғлиқ эмас, унинг 
таркиби, ёғлилик даражасига боғлиқ бўлиши 
мумкин. Сифатсиз маҳсулот савдо бренди-
нинг обрўсини тўкади, шунинг учун савдога 
киритилмайди. Бу маҳсулотларимизнинг бар-
часи сифатли, мен бунга аминман”. 

 Яқинда йўлимиз тушиб савдо мажмуа-
сига кирдик. Аксига олиб, ёмғир қуйиб 
турибди. Рўзғорга зарур маҳсулотларни 
ҳам ола кетиш мақсадида расталарни ай-
лана бошладик. Колбаса ва пишлоқ олиш 

учун дўконга кириб, маҳсулотлар ёрлиғи-
га боқиб, танлай бошладик. Эътиборимни 
тортгани, савдо растаси ёнида сосиска, 
колбаса маҳсулотлари қопларга солинган, 
баъзилари эшик олдида шундоққина оёқ 
остида, ёмғир тагида турарди. Сотувчидан 
сўрадим: 

— Маҳсулотни шунақа аҳволда сақлай-
сизларми? Булар, аслида, қадоқланган, сифат 
талабларига жавоб берадиган ҳолда сақлани-
ши керакмасми?

— Бу маҳсулотлар вилоятларга жўнати-
ладигани, сизга тозасидан, қадоқланганидан 
бераман, — деди совиткични очиб. 

— Тушунмадим, вилоятдаям буни одам-
лар ейди-ку! Етиб боргунича нима аҳволда 
бўлади? Оладиган одамларнинг соғлиғига 
зиён эканини биласиз-ку! 

Сотувчининг энсаси қотди: 
— Буёғи менинг муаммом эмас...
Ватан олдидаги бурч, аввало, шу — сени 

вояга етказган замин, миллат, халқ, юртдош-
ларингга бўлган муносабат, меҳру оқибат, ўз 
ишингга масъулият ва имонинг бутлигидан 
бошланади. Бугун сен кўз юмган кичкина-
гина иллат эртага катта талафот бўлиб ўз 
бошингга, яқинларинг зиммасига юкланиши 
тарихда кўп бора такрорланган ва такрорла-
нажак ҳақиқатдир. Аввало, ўзимиз, қолавер-
са, Аллоҳ олдида юзимиз ёруғлиги, қалбимиз 
поклиги ҳар биримиз учун буюк саодатдир.

* * *
 Ватан мавзусида кўп ёзамиз, аммо бу ту-

шунча, бу меҳрни қалбдан, ич-ичингдан ҳис 
қилиш қанчалар улкан бахт эканини англаб 
етавермаймиз баъзида. Яқинда ҳаж зиёра-
тидан қайтган бир дугонамизнинг онасини 
йўқлаб бордик. Етмишга яқинлашган она-
хоннинг суҳбатини эшитиб ҳаяжонландим. 
Онахонимиз ҳаж зиёрати таассуротларини 
бундай ҳикоя қилди: 

“Ҳаж амалларини бажариб юрган кунла-
римизнинг бирида ибодатга берилиб, ўз гу-
руҳдошларим, яқинларимдан ажралиб қолиб 
кетибман. Бир пайт қарасам, нотаниш жой-
даман, нотаниш одамлар. Бошқа мамлакат 
зиёратчилари ҳаммаси ўз байроқларини кў-
тариб олган. У ёқ-бу ёққа аланглайман, қани 
энди бизникилар, бизнинг байроғимиз кўри-
на қолса. Ўша ерда юрган назоратчи йигит 
ёнига бориб, “Ўзбекистон, мен ўзбекистон-
ликман...”, дея амаллаб, адашиб қолганимни 
тушунтирдим. У бош силкиди-да, ёнига бир 
дастёр йигитни чақириб, алланималар деди. 
Муслим йигит менга йўл бошлаб кетди. Йи-
гитчанинг ортидан кетяпман-у, ҳар томонга 
аланглайман, кўзларим кўк, яшил, оқ рангли 
қадрдон байроқни излайди. Анча юрдик ва ни-
ҳоят, бир муюлишдан ўтиб, ҳилпираб турган 
Ўзбекистон байроғига кўзим тушди. Юра-
гим бир ҳапқирди-бир ҳапқирдики, кўзларим-
дан ёш шашқатор бўлиб оқа бошлади. Мен 
шу ёшга кириб, бунчалар соғинчни, бунчалар 
ҳаяжонни ҳис этмагандим. Шу онда юртим 
байроғини олиб, кўзларимга тўтиё қилиб сур-
гим, боламни эркалагандай бағримга босиб, 
қучиб ўпгим келди. Гуруҳдошларим ҳам мен-
дан хавотир олиб турган экан, кўринишим 
билан мен томон илдамлашди. Кўзларимдаги 
ёшни кўриб, хавотир аралаш шошиб сўроқ-
қа тутишди. Бир оз ўзимга келгач, айтдим: 
“Қаранг, бизнинг байроғимиз ҳамма юртлар-
никидан чиройли-я!..”. 

Кейин онахон бир хўрсиниб, қўшиб қўйди: 
“Мен-ку, муқаддас жойда бир он юрт-

дошларимни йўқотиб қўйиб, Ватан қадрини 
ҳис этдим, фироғига чидолмадим. Ватандан 
олисда йиллаб юрганлар бу айрилиққа қандай 
чидаркан-а?”. 

Онахоннинг ҳикояларини эшитиб, ўтир-
ганлар анча пайт сукутда қолдик... 

* * * 
Бир рассомдан бахтнинг суратини чизиб 

беришини сўрашганида, у ўйланиб ўтирмай, 
кафтдаги бир сиқим тупроқ расмини чизган 
экан. Ҳа, бахтимиз, орзу-мақсадларимиз рўё-
би, шодлигимиз таъми мана шу тупроқдагина 
тотли, ҳузурбахш. Биз мана шу тупроқ — она 
Ватан бағридагина чинакам бахтни ҳис эта 
оламиз, усиз эса ҳар қандай бойлигу шодли-
гимиз, юксалишларимиз 
қиймати нолга тенглашади.

Дунё дунё бўлибдики, не-не замонлар, не-не хоқонлар 
жами муқаддас тушунчалар, туйғулар ичида Ватан дея 
аталмиш манзилдан буюкроғи-суюкроғини топмадилар. 
Ватан томирларимда оқаётган қончалик қайноқ, кўксимда 
уриб турган юракчалик азиз. Қардош озар шоири Акиф 
Бағирнинг “Ўзбек келаётир” шеъри жаранг сочганида, 
қалблар янада фараҳга тўлади:


